
ЮРИДИК ШАХС
Моҳият

МАЪНАВИЙ 
ЗАРАР

Қонун кўмаги

у єандай тартибда 
єопланади?

Амалдаги қонун талабига кўра, ҳар бир киши ўзига 
етказилган маънавий зарарни суд орқали ундиришга 
ҳақли.

Бу ҳақда фикр юритганда, 
шундай ҳақли савол туғила
ди: хўш, аввало маънавий 
зарар нима?

Бунга жавобан шуни ай
тиш керакки, маънавий за
рар деганда, жабрланувчи 
содир этилган ҳуқуқбузарлик 
ҳаракати оқибатида ўз бо
шидан кечирган маънавий 
ва жисмоний азоблар тушу
нилади. Яқин қариндошини 
йўқотиш, жумладан, унинг 
ўлими сабабли қайғуриш, 
ижтимоий ҳаётдаги фаолли
гини давом эттира олмаслик, 

ишини йўқотиш; оилавий, 
тиббий сирларни ошкор қи
лиш; шаъни, қадр-қиммати 
ва ишчанлик обрўсига путур 
етказувчи ҳақиқатга тўғри 
келмайдиган маълумотлар
ни тарқатиш; ҳар қандай 
ҳуқуқларни вақтинча чеклаш 
ёки улардан маҳрум қилиш 
каби бир қанча маънавий 
азоблар натижасида кишига 
маънавий зарар етиши мум
кин. Қонун талабига асосан 
маънавий зарар пул билан 
қопланади.

(Давоми 5-бетда) 

Судлар томонидан жиноят 
ишларини тафтиш тартибида 

кўриб чиқишнинг айрим 
масалалари тўғрисида

Ўзбекистон Республикасининг Жиноят-процессуал кодексига 
ўзгартириш ва қўшимчалар киритилганлиги муносабати билан, 
шунингдек, қонун нормаларини бир хилда ва тўғри қўлланилишини 
таъминлаш мақсадида “Судлар тўғрисида”ги Қонуннинг 22-мод-
дасига асосланиб, Ўзбекистон Республикаси Олий суди Пленуми

ҚАРОРҚИЛАДИ:
1. Тафтиш инстанцияси суди 

Ўзбекис тон Республикасининг 
Жиноят-процессуал кодекси 
(бундан буён матнда ЖПК деб 
юритилади) 482-моддасига 
мувофиқ ишларни тафтиш 
тартибида кўришда тафтиш 
шикояти (хусусий шикояти), 
протести (хусусий протести) 
бўйича ишнинг ҳақиқий ҳо
латлари тўлиқ аниқланган
лигини ва Жиноят кодекси 
(бундан буён матнда ЖК деб 
юритилади) нормалари тўғри 
қўлланилганлигини, иш юри
тишни амалга ошириш чоғи
да ЖПК нормаларига риоя 
этилган- этилмаганлигини, би
ринчи инс танция, апелляция, 
кассация ва тегишли тафтиш 
инстанцияси суди ҳукмининг, 
ажримининг қонунийлиги, 
асос  лилиги ва адолатлилиги
ни ишда мавжуд бўлган ҳамда 
тафтиш инстанция си суди то
монидан қўшимча равишда 
текширилган далиллар бўйи
ча текширади.

2. Ўзбекистон Республи
каси Ҳарбий суди, Қорақал
поғистон Республикаси суди, 
вилоятлар ва Тошкент шаҳар 
судларида тафтиш тартибида 
иш юритиш – ЖПК 478-мод
даси иккинчи қисмининг 
учинчи бандига мувофиқ, жи
ноят ишлари бўйича туман 
(шаҳар) судларининг, ҳудудий 
ҳарбий судларнинг апелля
ция ёки кассация тартибида 
кўриб чиқилган ҳукмлари, 
ажримлари, шунингдек, ушбу 
судларнинг туман (шаҳар) 
судлари, ҳудудий ҳарбий 
судлар томонидан кўрилган 
ишлар бўйича апелляция 
ёки кассация инстанцияси
да чиқарилган ҳукмлари, 
ажримлари устидан маҳкум, 
оқланган шахс, уларнинг ҳи
моячиси ва қонуний вакили, 
жабрланувчи, фуқаровий 
даъвогар, фуқаровий жавоб
гар ҳамда уларнинг вакил
лари, ишда тараф бўлмаган, 
бироқ суд ҳукмлари, ажрим
лари ҳуқуқлари ва қонуний 
манфаатларига дахл қилган 
шахс (гаров берувчи, мулки 
хатланган шахс ва бошқалар)
нинг тафтиш шикоятларига 

(хусусий шикоятларига), Ўз
бекистон Республикаси Бош 
прокурори, Қорақалпоғис тон 
Республикаси прокурори, ви
лоятлар, Тошкент шаҳар про
курорлари, Ўзбекистон Рес-
публикаси Ҳарбий прокурори 
ва уларга тенглаштирилган 
прокурорлар, шунингдек, 
уларнинг ўринбосарларининг 
тафтиш протестларига (хусу
сий протест ларига) биноан 
амалга оширилади (ЖПКнинг 
511-моддаси ва 512-моддаси
нинг биринчи қисми).

Ўзбекистон Республикаси 
Олий судининг (бундан буён 
матнда Олий суд деб юрити
лади) Жиноят ишлари бўйи
ча судлов ҳайъатида тафтиш 
тартибида иш юритиш – ЖПК 
478-моддасининг учинчи 
қисмига мувофиқ:

 жиноят ишлари бўйича 
туман (шаҳар) судларининг, 
ҳудудий ҳарбий судларнинг 
Ўзбекистон Респуб ликаси 
Ҳарбий суди, Қорақалпоғис-
тон Республикаси суди, ви
лоятлар ва Тошкент шаҳар 
судлари томонидан апелля
ция ёки кассация ва тафтиш 
тартибида кўриб чиқилган 
ҳукмлари, ажримлари, шу
нингдек, ушбу судлар томони
дан туман (шаҳар) судлари, 
ҳудудий ҳарбий судлар томо
нидан кўрилган ишлар бўйи-
ча апелляция ёки кассация 
ва тафтиш тартибида чиқа
рилган ҳукмлари, ажримлари 
устидан:

ЖПКнинг 511-моддасида 
кўрсатилган шахсларнинг ши
коятларини (хусусий шикоят-
ларини) ўрганиб чиқиш нати
жаларига кўра, Ўзбекис тон 
Республикаси Олий суди 
судья сининг шикоятни (хусу
сий шикоятни) иш билан бирга 
кўриб чиқиш учун Ўзбекистон 
Республикаси Олий судининг 
Жиноят ишлари бўйича суд
лов ҳайъатига ўтказиш ҳақи
даги ажрими, Ўзбекистон Рес-
публикаси Олий суди раиси 
ёинки унинг ўринбосарининг 
ЖПК 52111-моддасининг учин
чи қисми тартибида чиқарил
ган ажрими;

(Давоми 3-бетда) 

УШБУ МАҚОМГА ЭГА БЎЛМАГАН КАСАБА УЮШМАЛАРИ 
ТАШКИЛОТЛАРИ ҚЎЛЛАБ-ҚУВВАТЛАНМОҚДА

Кейинги йилларда юрти-
мизда касаба уюшмалари 
ташкилотлари ишининг са-
марадорлигини оширишга, 
улар аъзоларининг ҳуқуқла-
ри ҳимоя қилинишини таъ-
минлашга қаратилган кенг 
кўламли чора-тадбирлар 
изчил амалга оширилмоқда. 
Касаба уюшмалари ташки-
лотларининг фаолиятини 
тартибга солувчи ҳуқуқий 
база мунтазам такомил-
лаштириб борилмоқда.

(Давоми 5-бетда) 

Менда таклиф бор

Янги таҳрирдаги Конститу-
ция мизнинг 25-моддасига му-
вофиқ, яшаш ҳуқуқи ҳар бир ин-
соннинг ажралмас ҳуқуқидир ва у 
қонун билан муҳофаза қилинади. 
Инсон ҳаётига суиқасд қилиш 
энг оғир жиноят ҳисобланади.

(Давоми 5-бетда) 

Президентимизнинг 2024 
йил 24 майдаги “Тадбир
корлик субъектларига суб
сидиялар, имтиёзлар ва 
преференцияларни тақдим 
этиш тартибларини такомил
лаштириш бўйи ча қўшимча 

чора-тадбирлар тўғрисида”
ги қарори ҳам бу борадаги 
ислоҳотларни янада тако
миллаштиришга қаратилгани 
билан муҳим аҳамият касб 
этади. 

(Давоми 5-бетда) 

Мамлакатимизда кичик бизнес ва хусусий тадбир-
корликни қўллаб-қувватлаш ҳамда рағбатланти-
риш долзарб вазифалардан биридир. Чунки бу соҳа 
янги иш ўринлари ва аҳоли учун барқарор даромад 
манбаларини яратишнинг муҳим омили ҳисоблана-
ди. Шу боис ушбу соҳа вакилларини ҳар томонлама 
қўллаб-қувватлаш, уларнинг эркин фаолият юри-
тиши учун барча шарт-шароитларни яратишга 
алоҳида эътибор қаратилмоқда.

ТАДБИРКОРЛАР
УЧУН ИМТИЁЗЛАР

соҳа вакилларини янада 
самарали 
фаолият 

юритишга 
ундайди

ШАРҲ

Тарих тилсимлари

АМИР ТЕМУРНИНГ 
ҲАРБИЙ САНЪАТИ
СОҲИБҚИРОН АМИР 

ТЕМУР ҲАҚЛИ РА-
ВИШДА ЖАҲОННИНГ 
ЭНГ БУЮК САРКАРДА-
ЛАРИДАН БИРИ СИФА-
ТИДА ЭЪТИРОФ ЭТИЛ-
ГАН. УНИНГ ҲАРБИЙ 
ИСТЕЪДОДИ МОҲИР 
ҲАРБИЙ ТАШКИЛОТЧИ 
ВА АТОҚЛИ САРКАРДА 
СИФАТИДА ЁРҚИН НА-
МОЁН БЎЛГАН.

(Давоми 6-бетда) 

Президент Шавкат Мирзиёев 
аҳоли ҳаёти, ҳудудлар ривожи 
билан яқиндан танишиш мақса-
дида 11 июль куни Фарғона вилоя-
тига келди.

Мамлакатимизда транспорт 
инфратузилмаси соҳасида кенг 
кўламли ишлар олиб борилмоқда. 
Биргина ҳаво йўллари тармоғида 
Самарқанд, Термиз, Мўйноқ, Зомин 
аэропортлари янгиланиб, ишга ту
ширилди. Тошкент ва Урганч халқа
ро ҳаво портлари таъмирланмоқда, 
“Тошкент-Шарқий” қайта қурил
моқда.

Жорий йил март ойида Қўқон аэ
ропорти ҳам янгидан очилган эди. 11 
июль куни Ўзбекистон Президенти
нинг самолёти илк бор бу ерга қўнди.

Мазкур аэропорт 1977 йилда қу
рилган бўлиб, яқин йўналишлар
га парвозлар амалга оширилган. 
Кейин чалик фақат ҳарбий ҳаво 
кучлари томонидан фойдаланилган. 
Модернизация натижасида ушбу аэ
ропорт орқали яна фуқаро авиация
си парвозлари йўлга қўйилди. 

Давлатимиз раҳбари бу ердаги 
бунёд корлик ишлари билан танишди. 

Аэропортда 100 нафар йўловчига 
мўлжалланган янги терминал қурил
ган, учиш-қўниш йўлаги қопламаси 

таъмирланган. Замонавий аэрона
вигация ускуналари ўрнатилган. Бу 
ишлар натижасида аэропорт А320-
200 ва ATR 72-600 русумли само
лётларни қабул қилиш имкониятига 
эга бўлди.

Президентимиз энди бу аэропорт 
халқимизга манфаат келтириши ке
раклигини таъкидлади. Бунинг учун 
нарх ва хизматларни одамларга қу
лай қилиб, парвозларни кўпайтириш 
бўйича кўрсатмалар берилди.

Ички туризм имкониятларидан 
фойдаланиш яхши самара бериши, 
халқаро рейсларни ҳам йўлга қўйиш 
мумкинлиги қайд этилди.

Шундан сўнг Президент 
Шавкат Мирзиёев “Indorama 
Kokand Fertilizers and Chemicals” 
акциядорлик жамияти фаолияти 
билан танишди.

Мамлакатимизда кимё саноати 
жадал ривожланмоқда. Сўнгги беш 
йилда бу соҳада маҳсулот ишлаб 
чиқариш ҳажми қарийб 2 баробарга 
ошиб, 45 триллион сўмга етди. Хусу
сан, янги қувватлар ҳисобига мине
рал ўғитлар ишлаб чиқариш ҳажми 
17 фоизга кўпайиб, йилига 1,4 мил
лион тоннадан ошди. Бунда сама
рали инвестиция лойиҳалари катта 
ўрин тутмоқда.

Собиқ Қўқон суперфосфат заво
ди молиявий соғломлаштириш ва 
диверсификация қилиш мақсадида 
2019 йилда Сингапурнинг “Indorama 
Holdings BV” компаниясига инвести
ция мажбуриятлари билан сотил
ган эди. Унинг негизида “Indorama 
Kokand Fertilizers and Chemicals” кор
хонаси ташкил этилди. 70 миллион 
доллар хорижий инвестиция жалб 
этилиб, ишлаб чиқариш технология
лари модернизация қилинди. Испа
ния, АҚШ, Хитой, Ҳиндистон, Туркия 
ва Россия давлатларининг етакчи 
компанияларидан замонавий уску
налар келтириб ўрнатилди. Қўшим
ча 150 та иш ўрни яратилди.

2021 йилда модернизация ишла
рининг биринчи босқичи доираси
да аммонийлашган суперфосфат, 
сувда тез эрувчан комплекс мине
рал ўғитлар, азот-фосфор-калийли 
(NPK) минерал ўғитлар ишлаб чиқа
риш йўлга қўйилди. Завод қуввати 
йилига 75 минг тоннадан 450 минг 
тоннага етказилди. 

Хомашёлар маҳаллий корхона
лардан олиб келинади. Масалан, 
фосфорит уни Қизилқумдан, суль
фат кислотаси Олмалиқдан, аммо
ний сульфат Чирчиқдан, аммиак 
"Фарғонаазот" ва "Навоийазот"дан 

келтирилади. Бу маҳсулот таннар
хини барқарор сақлаш имконини бе
раётир.

Яна бир муҳим томони, модерни
зация натижасида ишлаб чиқаришга 
сарфланадиган электр энергияси 
ва табиий газ харажатларини 35-40 
фоизга қисқартиришга эришилган. 
Бундан ташқари, атроф-муҳитни 
ифлослантирмаслик учун асосий 
ишлаб чиқариш цехларига тўрт 
босқичли тозалаш ускуналари ўр
натилган. Илгари бу фақат икки 
босқичли бўлган.

Корхона йилига 30 миллион дол
лар маҳсулотни экспорт қилиш 
қувватига эга. Бугунги кунда МДҲ, 
Европа, Африка ва Осиёнинг 16 
давлатига минерал ўғитлар экспорт 
қилинмоқда.

Давлатимиз раҳбари завод бўй
лаб юриб, ишлаб чиқариш жараё
нини кўздан кечирди. Корхона йирик 
кимё кластерига айланиб, нафақат 
иқтисодий, балки ижтимоий наму
на бўлиши кераклиги таъкидланди. 
Завод ходимлари учун замонавий 
уй-жойлар қуриш, келажакда мак
таб ва шифохона лойиҳаларини ҳам 
назарда тутиш бўйича фикр алма
шилди.

(Давоми 2-бетда) 

ВОДИЙ ЖАВОҲИРИ – ФАРҒОНА ЙИРИК САНОАТ 
МАРКАЗИГА АЙЛАНМОҚДА

ҚАЙСИАШЁЛАР
совуққуролдебаталади?

 (Бошланиши 1-бетда)
Корхона изчил ривожланмоқда 

ва кейинги босқичлар бўйича ҳам 
иш олиб борилмоқда. Иккинчи 
босқич доирасида 50 миллион 
доллар инвестиция ўзлашти
рилди. Швейцария, Германия, 
Ҳиндистон, Хитой ва Италиядан 
замонавий технологик ускуна
лар келтириб ўрнатилди. Ушбу 
босқичда йилига 24 миллион дол
ларлик калий сульфат, сульфат 
кислотаси ва аммоний-хлорид 
ўғитлари ишлаб чиқарилади. 120 
та янги иш ўрни яратилади.

Учинчи босқич ишлари 2025-
2028 йилларда амалга ошири
лади. Унда моно ва дикальций 
фосфат, калий-нитрат, азот-фос
фор-калийли комплекс минерал 
ўғит, кальций хлорид, моно аммо
ний фосфат, моно калий фосфат 
ишлаб чиқариш йўлга қўйилади. 
Лойиҳа қиймати – 100 миллион 
доллар. 235 та иш ўрни яратила
ди.

Давлатимиз раҳбари Фарғо
на вилоятида режалаштирилган 
янги инвестиция лойиҳалари би
лан танишди. 

Кейинги етти йилда Фарғона 
вилоятига қарийб 77 трилли
он сўмлик инвестициялар жалб 
этилган. Уларнинг натижасида 
116 мингта иш ўрни ва 4,5 милли
ард долларлик экспорт имкония
ти яратилган. 

Бу йил вилоятда 1,3 миллиард 
долларлик мингдан ортиқ лойиҳа 
амалга оширилмоқда. 

Энди Фарғона вилоятида хо
рижий инвестор ва маҳаллий 
тадбиркорлар томонидан умумий 
қиймати 7 миллиард доллардан 
зиёд 132 та лойиҳа шаклланти
рилган. Шундан 2,1 миллиард 
долларлик 25 таси давлатимиз 
раҳбарига тақдимот қилинди. 

Лойиҳаларга Австрия, АҚШ, 
Хитой, Россия, Туркия, Германия, 
Саудия Арабистони, Қувайт, Япо
ния ва Озарбайжон каби мамла
катлар компаниялари инвестиция 
киритмоқда. Улар тўқимачилик, 
озиқ-овқат, тиббиёт, электротех
ника, қурилиш материаллари, 
хизмат кўрсатиш ва бошқа тар
моқларни қамраб олган. 

Масалан, Хитой инвесторла
ри билан ҳамкорликда Учкўприк 
туманида қиймати 50 милли
он долларга керамик плиталар 
ишлаб чиқариш лойиҳаси амалга 
оширилмоқда. Бунинг натижаси
да 500 нафар янги иш ўрни яра
тилади. Қува туманида Саудия 
Арабистони инвесторлари би
лан биргаликда иситиш ва сову
тиш тизимлари эҳтиёт қисмлари 
ишлаб чиқариш йўлга қўйилади. 
Қиймати 50 миллион долларлик 
ушбу лойиҳа якунлангач, 350 ки
шининг бандлиги таъминланади.

Мазкур 132 та лойиҳа ишга 
туширилиши натижасида 23 
мингдан ортиқ аҳоли иш билан 
таъминланади.

Президентимиз мутасаддилар
га лойиҳаларнинг ҳуқуқий-таш
килий асосларини тезлаштириш, 
инвесторлар учун барча шароит
ларни таъминлаш бўйича қўшим
ча кўрсатмалар берди.

Шароит ва талабчанлик туфай
ли бугун барча ҳудудларда иш 
суръати юқори. Бир корхона ишга 
тушиб, бошқалари қурилаяпти. 
Айниқса, саноат тармоқларида 
лойиҳалар шунчалик кўпки, ҳам
масига улгуриш қийин.

Шу боис давлатимиз раҳбари
нинг ҳудудларга ташрифи чоғида 
энг муҳим лойиҳаларга тўхталиш 
анъанага айланган. Фарғона ви
лоятида ҳам янги корхоналарни 
ишга тушириш ва қурилишини 
бошл аш маросими бўлди.

Президент Шавкат Мирзиёев 
сўзининг аввалида сўнгги беш 
йилда Фарғонада саноат ҳажми 
1,3 баробарга кўпайганини қайд 
этди. Экспорт ҳажми қарийб 2 ба
робарга ошиб, 722 миллион дол
ларни ташкил этган. 

Инвестициялар миқдори ҳам 
йил сайин ўсиб бормоқда. 2018 
йилда вилоятда бор-йўғи 90 мил
лион доллар сармоя ўзлашти
рилган бўлса, ўтган йили бу кўр

саткич 1 миллиард 300 миллион 
доллар бўлган. Чет эл капитали 
иштирокидаги корхоналар сони 
470 тага етган. 

Вилоятда 6 миллиард дол
ларлик хорижий инвестициялар 
ҳисобидан 110 та ва яна 1,1 мил
лиард долларлик 22 та маҳаллий 
лойиҳа бўйича ишлар жадал кет
моқда. Уларда 20 мингдан ортиқ 
иш ўрни бўлади.

— Илгари вилоятда 6 та лойи-
ҳа қилиш амримаҳол эди. Бугун 
6 миллиард долларлик лойиҳа
лар ҳақида гапираяпмиз. Нима 
учун? Ўсдик, ривожландик, ин
весторларни ишонтирдик, шаро
ит яратдик. Бундай ишларни яна 
давом эттирамиз, – деди Шавкат 
Мирзиёев.

Биргина “Қўқон” эркин иқти
содий зонасида 370 миллион 
долларлик юзга яқин лойиҳа ба
жарилиб, 9 мингта янги иш ўрни 
яратилди. Улар томонидан жо
рий йилнинг биринчи ярмида 1 
триллион 500 миллиард сўмлик 
маҳсулот ишлаб чиқарилиб, 60 
миллион долларлик экспорт қи
линди.

Куни кеча қабул қилинган Пре
зидент қарорига кўра, ушбу са
ноат зонаси Қувасой шаҳри бўй
лаб 210 гектарга кенгайтирилади. 
Унда қиймати 1 миллиард дол
ларлик 185 та лойиҳа жойлашти
рилиб, 12 мингта иш ўрни яра
тилади. Бундан ташқари, Қўқон 
шаҳрида 230 гектар майдонда 
“Ўзбекистон – Хитой” махсус са
ноат зонаси ташкил этилади.

Вилоятдаги муваффақиятли 
лойиҳалардан бири – Сингапур
нинг “Indorama” компанияси билан 
ҳамкорликдаги минерал ўғитлар 
заводи. Энди унинг юқори сама
радор комплекс ўғитлар ишлаб 
чиқариш бўйича иккинчи босқичи 
ишга туширилмоқда ҳамда учин
чи босқичи бошланмоқда. Булар
нинг натижасида йилига 300 минг 
тоннадан ортиқ маҳсулот ишлаб 
чиқарилиб, қўшимча 50 миллион 
долларлик экспорт таъминлана
ди.

Маросимдаги яна тўртта лойи-
ҳа энергетика соҳасида. Улар – 
Бешариқ туманида қуёш электр 
станцияси, Ўзбекистон туманида 
электр энергиясини сақлаш тизи
ми, Фарғона туманида кичик гид-
роэлектрстанциялари. 

Иқтисодиётимизда электр 
энергияга бўлган талаб йилига 
ўртача 6 фоизга ошиб бормоқда. 
Шу боис анъанавий манбалар 
билан бирга қайта тикланувчи 
қувватлар ҳам ривожлантирил
моқда. 

Сўнгги уч йилда 2 миллиард 
доллар хорижий инвестиция ҳи
собига қуввати 2,4 гигаватт бўл
ган 10 та қуёш ва шамол электр 
с танцияси тармоққа уланди. Йил 
якунига қадар яна 12 та станция-
нинг қарийб 2,6 гигаватт қувват
лари уланади. Шунингдек, ҳо
зирги кунда жами 19 миллиард 
долларлик, 18,3 гигаваттли 32 та 
“яшил” лойиҳа амалга оширил
моқда. Муҳими, бундай лойиҳа
лар ҳар бир вилоятда бор. 

Хусусан, Фарғонанинг Бешариқ 
туманида Германиянинг “Hyper 
Partners” компанияси билан 500 
мегаваттли қуёш электр станция-
си қурилиши бошланмоқда. 350 
миллион долларлик мазкур лойи-
ҳанинг дастлабки 200 мегаватти 
шу йилнинг ўзида тармоққа ула
ниб, келгуси йилда тўлиқ ишга ту
ширилади. Унда йилига 1 милли
ард 600 миллион киловатт соат 
ёки 675 минг хонадоннинг бир 
йиллик истеъмолига тенг “яшил” 
энергия ишлаб чиқарилади. На
тижада 466 миллион метр куб та
биий газ тежалади.

Ўзбекистон туманида 144 мил
лион доллар хорижий инвести
ция ҳисобига 150 мегаваттли илк 
электр энергиясини сақлаш ти
зими барпо этилади. Хитойнинг 
“Gezhouba Group” компанияси 
билан ҳамкорликдаги ушбу маж-
муа шу йил якунига қадар ишга 
туширилади. У электр энергияси
га талаб ортган вақтда автоматик 
ишга тушиб, энергетика тизими 

барқарорлигини таъминлайди.
Ушбу замонавий станциялар 

энергетика хавфсизлигини таъ
минлашга, иқтисодий самара
дорликни оширишга, экологик 
барқарорликни яхшилашга хиз
мат қилади.

Соҳадаги яна бир йўналиш – 
сув ресурсларидан самарали 
фойдаланиш. Сўнгги етти йилда 
630 миллион доллар инвестиция 
ҳисобига 400 мегаваттдан ортиқ 
янги қувватлар барпо этилиб, 
гидроэлектрстанциялар қуввати 
2,2 гигаваттга етказилди.

Изланишлар давом эттирилиб, 
юртимизда 56 мегаватт қувват
ли 200 та кичик ва микроГЭСлар 
қуриш имконияти аниқланди. Бу 
борада алоҳида дастур қабул қи
линди. Унинг доирасида Фарғона 
туманининг чекка ҳудудларида 2 
та кичик ГЭС барпо этилди. Би
ринчиси, Шоҳимардон қишлоғида 
қурилган 2,2 мегаваттли, иккин
чиси, Юқори Водил қишлоғидаги 
430 киловаттли станциялардир. 
Улар яқин маҳаллалардаги аҳо
лини узлуксиз электр энергияси 
билан таъминлайди.

Давлатимиз раҳбари рамзий 
тугмани босиб, битган корхона
лар фаолиятини ва янги лойиҳа
лар қурилишини бошлаб берди.

Сўнг Президент Шавкат Мирзиёев 
Қўқон университетида яратилган 
шароитлар билан танишди.

Вазирлар Маҳкамасининг 2019 
йил 17 августдаги қарори асоси
да ташкил этилган ушбу таълим 
маскани 6 минг 400 ўринга мўл
жалланган. Ўқув бинолари, 500 
ўринли 2 та талабалар турар жо-
йи ҳамда ахборот-кутубхона мар
казида ёшлар учун барча шароит 
яратилган. Талабаларга 233 на
фар профессор-ўқитувчи сабоқ 
бермоқда.

Бу ерда хорижий университет
лар билан самарали ҳамкорлик 
йўлга қўйилган. Жумладан, 80 га 
яқин хорижий университет билан 
шартномалар имзоланган. Уни
верситет Туркий тилли давлатлар 
университетлари кенгаши аъзо
си. Ўтган ўқув йилида Кенгашнинг 
таълим грантлари асосида 22 
нафар ўқитувчи Туркия, Озарбай
жон, Қозоғистонда малака оши
риб қайтди. 15 нафар хорижлик 
ўқитувчи эса Қўқон университе
тида малака оширди.

Ҳудудда олти қаватли, икки 
минг ўринга мўлжалланган янги 
ўқув биноси қурилмоқда. Бу ерда 
ўқув хоналари, фан лаборатория-
лари, типография жойлашади. 
Шунингдек, икки қаватли ёшлар 
IT академияси барпо этилмоқда. 
Уларни шу йил сентябрда фойда
ланишга топшириш режалашти
рилган.

2022 йилда университетнинг 
туризм факультети учун минг 
ўринли янги бино барпо этилган.

Давлатимиз раҳбари миллий 
услубдаги ушбу мажмуани кўздан 
кечирди. Хориждан профессор
ларни таклиф этиб, дуал таълим 
тизимини кенг қўллаш, туризм 
ташкилотлари буюртмаси асоси
да талабаларни мақсадли тайёр
лаш зарурлиги таъкидланди. Бу 
соҳада етук назарий ва амалий 
билимларга эга кадрлар ишла
шини таъминлайди.

Шу ерда Фарғона туризм ҳалқа
сини яратишга оид концепция 
тақдимот қилинди.

Ўтган йили Фарғонага 430 минг 
хорижий турист келган. Лекин ви
лоятнинг тарихи, сўлим табиати
га нисбатан қаралса, бу кам.

Фарғона туризм ҳалқасидан 
мақсад хорижий ва маҳаллий 
туристларнинг вилоятда қолиш 
муддатини 3 кундан 7 кунгача 
узайтириш, ташриф объектлари 
сонини 2 баробар оширишдир. 
Бунинг учун Фарғона, Олтиариқ, 
Қува, Учкўприк туманларидаги 
диққатга сазовор жойлар туризм 
йўналишларига киритилади. Уму
ман, ҳалқада 577 та маскан бўла
ди, 50 дан ортиқ савдо-хизмат 
турлари тақдим этилади.

Президентимиз университет 
ёнидаги Тепақўрғон археология 
ёдгорлигини ҳам кўздан кечирди.

Ёдгорлик шаҳар ёшини аниқла
гани ҳамда қадимги ўрда ўрнида 
жойлашгани билан аҳамиятли
дир. Яъни, бу ер Қўқон шаҳрининг 
энг қадимий асосидир.

Хўқанд милодий эра бошлари
да нафақат йирик шаҳар, балки 
кичик давлат пойтахти бўлган. 
У ҳақда кўплаб тарихий манба
ларда ёзилган. Қўрғон харобага 
айлангач, узоқ йиллар давомида 
қабристон бўлган. Бу ерда кўплаб 
аллома, адиб ва мударрислар 
дафн этилган.

Ушбу ёдгорлик 2019 йилда 
моддий маданий мерос объект
лари миллий рўйхатига киритил
ган. 2022 йилда олиб борилган 
архео логик қазув ишлари натижа
сида ёдгорлик аркининг тузили
ши аниқланган.

Давлатимиз раҳбари мазкур 
археологик ёдгорликни реконс-
трукция ва консервация қилиб, 
"очиқ осмон остидаги музей"га 
айлантириш ташаббусини бил
дирди.

– Зиёрат ўзи хайрли иш. Лекин 
миллат тарихини зиёрат қилиш 
янада улуғ неъмат. Бу ерда ана 
шундай шароит яратиш керак. 
Бу одамларга, айниқса, ёшлари
мизга ҳам билим, ҳам ғурур бера
ди. Қўрғон ҳақида чет эллардаги 
манбаларни ўрганиб, маълумот
ларни бойитиб бориш ҳам зарур, 
– деди Президент.

Давлатимиз раҳбари Бағдод 
туманидаги Юксалиш маҳалла
сида бўлиб, аҳоли турмуш шаро
ити билан танишди.

Ҳунармандчилик, ишлаб чиқа
риш ва хизмат кўрсатишга ихти
сослашган бу маҳаллада 3 минг 
300 нафарга яқин аҳоли яшай
ди. 560 дан ортиқ хонадоннинг 
барчасида томорқа, ўндан ортиқ 
иссиқхона бор. Улардан омилкор
лик билан фойдаланиб, икки мар
талаб ҳосил олинмоқда.

Яна баъзи оилалар ёғоч ўйма
корлиги, темирчилик, каштачи
лик билан шуғулланади. Бугунги 
кунда маҳаллада тадбиркорлик 
субъектлари сони йигирматадан 
ошди. Мактаб, боғча ва поликли
ника бор. Уларда ҳудуд аҳолиси
нинг бир қисми доимий иш билан 
банд.

Ўтган йили 131 киши ишга жой
лаштирилган. Аҳолини тадбир
корликка жалб қилиш учун 22 та 
лойиҳага 240 миллион сўм кредит 
ажратилган.

Давлатимиз раҳбари маҳал
ладаги “Гулнора Матқулобод бо
домлари” корхонаси фаолияти 
билан танишди.

Бағдодда бодом яхши ўсади. 
Корхона 11 та маҳалладаги 500 
дан ортиқ хонадонларга бодом 
тарқатиб, сотувга тайёрлатади. 
Бир кунда 3 тоннагача маҳсулот 
қайта ишланади. Ҳозирда пўсти 
юмшатилган мазали бодомлар 
пойтахтимиз ва вилоятларга ет
казиб берилмоқда. Тадбиркор 
аёл энди уни экспорт қилишни ре
жалаштираётганини айтди.

Президентимиз тадбиркор ва 
касаначи аёллар билан самимий 
суҳбатлашди. Ташаббускорлиги 
ва меҳнатсеварлиги, ислоҳотлар
га камарбаста бўлиб, хотин-қиз
ларни ишли қилаётгани учун 
уларга миннатдорлик билдирди.

Маҳалла бюджетида 83 мил
лион сўм бор. Кўчалар обод, хо
надонлар саранжом-саришта. 
Маҳалла марказида ҳуқуқ-тарти
бот идораси, чиқинди йиғиш пунк-
ти барпо этилган.

Шу йил 25 июнь куни давлати
миз раҳбари ҳузурида ўтган йиғи
лишда маҳаллаларда сервис 
компанияси ташкил қилиш чора
лари белгиланган эди. Шу асоси
да бу ерда ҳам “Юксалиш” маҳал
ла-сервис компанияси ташкил 
этилди.

Сервис компанияси Бағдод ту
манидаги 5 та маҳаллага хизмат 
кўрсатади. 24 соатлик иш йўлга 
қўйилган. 22 нафар ишчи, ўнга 
яқин юк ташиш ва махсус транс
портлар, таъмирлаш анжомлари 
эл хизматида.

Тўловларни ундиришда “Ме
нинг уйим” электрон дастуридан 

фойдаланилади. Унинг идораси 
ҳовлисида ҳунармандлар учун 
ҳам шароит яратилган.

Бу тажрибани кенгайтириб, 
маҳаллаларни обод қилиш, банд
лик ва озодаликка алоҳида эъти
бор қаратиш муҳимлиги таъкид-
ланди.

Фарғона вилоятининг Марғи
лон шаҳрида аҳоли зич яшайди. 
Яқин келажакда бу нуфус ошиб 
боради. Ёш оилаларга ва келгуси 
авлодларга муносиб шароит яра
тиш мақсадида Президентимиз 
шаҳарда янги массив қуриш ғоя
сини илгари сурди. Ташриф чоғи
да бу борада марғилонлик нуро
нийлар, жамоатчилик вакиллари 
билан маслаҳатлашилди.

– Мамлакатимизнинг кўп жой
ларида янги массивлар, шаҳар
чалар қураяпмиз. Марғилонлик-
ларнинг яшаш шароитларидан, 
уй-жойларга эҳтиёжидан хаба
рим бор. Шу талаб ва истакларни, 
кўпчилик оилаларнинг орзула
рини инобатга олиб, замонавий 
иморатлар қуришни ўйлаяпмиз, 
– деди Шавкат Мирзиёев.

Лойиҳага кўра, 110 гектар май
донда бунёдкорлик ишлари олиб 
борилади. Хусусан, 25 минг аҳо
лига мўлжалланган 5 мингта 
хонадонли кўп қаватли уйлар 
қурилади. Шунингдек, Бурҳо
нуддин Марғилоний халқаро ил
мий-тадқиқот маркази, Мақом 
театри, юридик институт, 4 та 
меҳмонхона, шоир ва санъат
корлар хиёбони, савдо ва хизмат 
мажмуалари бўлади. Истироҳат 
боғи унга файз ва ҳаво бағишлай
ди.

Жамоатчилик номидан сўз ол
ган нуронийлар бу халқ кутган 
лойиҳа эканини айтиб, мамнун
лигини билдирди. Ушбу эзгу ишга 
муваффақият тилаб дуо қилинди.

– Бугун бориб кўрдик, Фарғо
нада катта саноат корхоналари 
ишлаяпти. Янги электр станция-
ларини ишга туширдик. Нима 
учун? Халқимизнинг шароити 
бўлиши учун, корхоналар барқа
рор ишлаши учун. Энди сизлар 
ҳам ислоҳотларга камарбаста 
бўлиб, маҳаллалар ишсизлик ва 
камбағалликдан холи бўлишига 
кўмак беришингизни истардим, – 
деди Президент. 

Мутасаддиларга массивни 
хориж тажрибаси асосида пух
та лойиҳалаштириш, уйлар ва 
инфратузилмани узоқни кўзлаб 
барпо этиш бўйича кўрсатмалар 
берилди.

Президент Шавкат Мирзиёев
нинг Фарғонага ташрифи чоғида 
Лола Муротова номидаги қиш-
лоқ хўжалигига ихтисослашган 
касб-ҳунар мактаби очилди.

Лола Муротова Ўзбекистон 
Қаҳрамони, Ўзбекистон Респуб-
ликасида хизмат кўрсатган қиш-
лоқ хўжалиги ходими, “Эл-юрт 
ҳурмати” ва “Фидокорона хизмат
лари учун” орденлари соҳибаси 
бўлган. Бутун умрини шу соҳага 
бағишлаб, катта муваффақият ва 
ҳурмат қозонган.

Бу бой тажрибани ёшларга ет
казиш, қишлоқ хўжалигида ўрта 
бўғин кадрларини тайёрлаш мақ
садида ушбу таълим даргоҳи 
ташкил этилди.

Давлатимиз раҳбари бу ерда 
яратилган шароитларни кўздан 
кечирди.

Касб-ҳунар мактаби 480 ўринга 
мўлжалланган бўлиб, унда бош-
ланғич профессионал таълим 
босқичида кадрлар тайёрланади. 
Ўттиздан ортиқ аудиториялар, ет
тита лаборатория, компьютер хо
налари, фаоллар зали ва музей 
барпо этилган. Шунингдек, 150 
ўринли турар жой, спорт зали, 
мини-футбол майдончаси, уста
хона, иссиқхона ва машғулотлар 
учун автодром ўқувчилар ихти
ёрида бўлади. 

Муассасага умумтаълим мак
табларининг 9-синфини битир
ганлар ўқишга қабул қилинади. 
Ўқув жараёни бошланғич про
фессионал таълим дастурлари 
асосида, амалиёт билан боғлиқ 
ҳолда олиб борилади. 

Шавкат Мирзиёев Лола Муро

тованинг кўп йиллик меҳнати, ин
соний фазилатларини ёдга олди. 

– Лола опа ўзбек аёлининг ни
маларга қодирлигини кўрсатди, 
шу билан бирга, жуда камтар 
ва соддадил эди. Фидокорлиги, 
меҳнатсеварлиги билан юртимиз 
ривожи ва ободлигига катта ҳисса 
қўшган эди. Бу жиҳатлар ёшларга 
ўрнак бўлиши, улар касбни яхши 
ўрганиши керак, – деди давлати
миз раҳбари.

Мактабда Германия тажриба
си асосида ўқувчиларни қишлоқ 
хўжалиги соҳасида тадбиркор
лик кўникмаларига ўқитиш жо
рий этилади. Таълим жараёнини 
сифатли ташкил этиш, методик 
ёрдам кўрсатиш учун мактаб 
Фарғона давлат университетига 
бириктирилди. Шунингдек, муас
сасада “Фермерлар мактаби”ни 
ҳам ташкил этиш кўзда тутилган. 
Унда буюртмачилар маблағлари 
ҳисобидан фермерлар малака 
ошириш курслари йўлга қўйила
ди.

Президент Шавкат Мирзиёев 
Фарғона шаҳрида қурилаётган 
“Янги Ўзбекистон” массивини ҳам 
бориб кўрди.

Аҳолига муносиб яшаш ша
роитлари яратиш, ижтимоий ин
фратузилмани ривожлантириш 
давлатимиз раҳбарининг дои
мий эътиборида. Шу боис барча 
ҳудудларда бундай лойиҳалар 
амалга оширилмоқда.

Президентимиз 2022 йил ва 
ўтган йилда Фарғона шаҳридаги 
ушбу массив қурилишини кўздан 
кечирган эди. 300 гектарли ҳудуд
да 65 минг аҳолига мўлжаллан
ган 365 та кўп қаватли уй босқич
ма-босқич бунёд этилмоқда. Бу 
уйлар 7, 9, 12, 16 ва 25 қаватли 
бўлиб, вилоят шаҳарсозлигида 
ўзига хос янгилик саналади.

Ҳозирги кунда илк уйлар ва 
боғлар обод аҳоли манзилига 
айланиб улгурди. 2 минг 887 хо
надонли 75 та уй фойдаланишга 
топширилди. Уларнинг негизида 
Нурафшон маҳалласи ташкил 
этилди. Уйларга 500 дан ортиқ 
оила кўчиб келди. Иккита мактаб, 
учта боғча ва поликлиника очил
ди.

Ҳовлидаги ўйин майдончалар
даги болаларнинг шодон қийқи
риғи кўнгилларни шод қилади. 
Жорий йил яна 25 та уй бунёд 
этилади.

Аҳоли анча зич яшайдиган ҳу
дудлар учун бундай массивлар 
муҳим ижтимоий аҳамиятга эга. 
Уй-жойларнинг сифат ва таннар
хи халқимиз имкониятига мос бў
лиши кераклигига эътибор қара
тилмоқда. 

Бу ерда замонавий таълим 
даргоҳлари, тиббиёт муассаса
лари, спорт мажмуаси, савдо ва 
маиший хизмат шохобчалари қад 
кўтармоқда. 

Аҳолини иш билан таъминлаш 
учун массив ҳудудининг 50 гекта
рида кичик саноат зонаси ташкил 
этилади. Озиқ-овқат, тикувчилик, 
тўқимачилик, чарм-пойабзал, 
фармацевтика, мебелсозлик ва 
электротехника маҳсулотлари 
иш лаб чиқарадиган корхоналар 
иш бошлайди. Бугунга қадар 423 
миллиард сўмлик 5 та лойиҳа 
жойлаштирилди. Уларнинг нати
жасида 700 та янги иш ўрни яра
тилади.

Массивни экошаҳар дейиш 
мумкин. Сабаби 70 гектар май
донда “Янги Ўзбекистон боғи”, сў
лим хиёбонлар, сунъий кўл, тўрт 
минг ўринли амфитеатр барпо қи
линди. Боғ ҳудудига бута ва ман
зарали дарахтлар экилган. Турли 
аттракционлар ўрнатилган.

Давлатимиз раҳбари массив 
бўйлаб юриб, сўлим масканни 
кўздан кечирди. Боғда қурилган 
амфитеатрда қисқа концерт дас-
тури намойиш этилди.

Президент Шавкат Мирзиёев
нинг Фарғона вилоятига ташрифи 
давом этмоқда.

Зиёдулла ЖОНИБЕКОВ,
Икром АВВАЛБОЕВ,

Маъсуджон СУЛАЙМОНОВ,
ЎзА мухбирлари

ВОДИЙ ЖАВОҲИРИ – ФАРҒОНА ЙИРИК САНОАТ МАРКАЗИГА АЙЛАНМОҚДА



ЎзбекистонРеспубликасиОлийсудиПленумининг
ҚАРОРИ

Судлар томонидан жиноят ишларини тафтиш тартибида кўриб чиқишнинг айрим масалалари тўғрисида
 (Бошланиши 1-бетда)
 Ўзбекистон Республикаси Бош 

прокурорининг, унинг ўринбосар
ларининг протести;

шунингдек, Олий суднинг, 
Ўзбекис тон Республикаси Ҳарбий 
суди, Қорақалпоғистон Республи
каси суди, вилоятлар ва Тошкент 
шаҳар судларининг биринчи инс-
танция бўйи ча чиқарилган ва айни 
шу судлар томонидан апелляция 
ёки кассация тартибида кўриб 
чиқилган ҳукмлари, ажримлари, 
шунингдек, ушбу судлар томони
дан биринчи инс танция тариқасида 
кўрилган ишлар бўйича апелляция 
ёки кассация тартибида чиқарил
ган ҳукмлари ва ажримлари усти
дан ЖПКнинг 511-моддасида кўр
сатилган шахсларнинг шикоятлари 
ёки Ўзбекистон Рес публикаси Бош 
прокурорининг, унинг ўринбосар
ларининг протестига асосан амал
га оширилади.

Олий суднинг Раёсатида тафтиш 
тартибида такроран иш юритиш 
- Олий суд Жиноят ишлари бўйи-
ча судлов ҳайъатининг тафтиш 
тартибида чиқарилган қарорлари 
устидан ЖПКнинг 511-моддасида 
кўрсатилган шахсларнинг ариза
сига (илтимосномасига), судьянинг 
тақдимномасига, оммавий ахборот 
воситаларининг хабарларига кўра 
киритилган Олий суд раисининг 
протестига, шунингдек, Ўзбекистон 
Рес публикаси Бош прокурорининг 
протестига биноан амалга ошири
лади. 

3. Тафтиш шикояти (хусусий ши
коят), протести (хусусий протест) 
қуйидаги тартибда, яъни:

1) туман (шаҳар) судларининг 
апелляция ёки кассация тарти
бида кўриб чиқилган ҳукмлари, 
ажримлари устидан, шунингдек, 
туман (шаҳар) судлари томонидан 
кўрилган ишлар бўйича Қорақал
поғистон Республикаси судининг, 
вилоятлар, Тошкент шаҳар суд
ларининг апелляция ёки кассация 
тартибида чиқарилган ҳукмлари, 
ажримлари устидан Қорақалпоғис-
тон Республикаси судига, вилоят
лар, Тошкент шаҳар судларига;

2) ҳудудий ҳарбий судларнинг 
апелляция ёки кассация тартибида 
кўрилган ишлари бўйича ҳукмлари, 
ажримлари устидан, шунингдек, 
ҳудудий ҳарбий судлар томони
дан кўрилган ишлар бўйича Ўзбе
кистон Республикаси Ҳарбий суди 
апелляция ёки кассация инстанци
яси судининг ҳукмлари, ажримла
ри устидан Ўзбекистон Республи
каси Ҳарбий судига – ҳукм, ажрим 
чиқарган суд орқали берилади. 

Бунда тафтиш шикояти (хусусий 
шикоят), протести (хусусий про
тест), биринчи инстанция судида 
ишни кўрган суд жойлашган ҳудуд
даги тафтиш инстанцияси суди то
монидан кўриб чиқилиши эътибор
га олиниши керак. 

Олий суднинг Жиноят ишлари 
бўйича судлов ҳайъатига:

туман (шаҳар) судлари, ҳудудий 
ҳарбий судларнинг апелляция ёки 
кассация ва тафтиш тартибида 
кўрилган ишлари бўйича ҳукмлари, 
ажримлари устидан;

Олий суд, Ўзбекистон Республи
каси Ҳарбий суди, Қорақалпоғис-
тон Респуб ликаси суди, вилоятлар 
ва Тошкент шаҳар судларининг 
апелляция ёки кассация тартибида 
кўрилган ишлари бўйича ҳукмла
ри, ажримлари ва улар юзасидан 
чиқарилган апелляция ёки касса
ция инстанциясининг ҳукмлари, 
ажримлари устидан тафтиш тар
тибида шикоят (хусусий шикоят), 
протест (хусусий протест) берили
ши мумкин.

4. Тушунтирилсинки, қонун таф
тиш тартибида шикоят (хусусий 
шикоят), протест (хусусий протест) 
беришга бўлган ҳуқуқни бирор-бир 
муддат билан чекламайди (ЖПК
нинг 514-моддаси).

Шу билан бирга, агар шикоят (ху
сусий шикоят)да, протест (хусусий 
протест)да оғирроқ жиноят тўғри
сидаги қонунни қўллаш зарурлиги, 
жазони кучайтириш тўғрисида ёки 
маҳкумнинг аҳволи ёмонлашишига 
олиб келадиган бошқа ўзгартириш-
лар (маҳкумни ўта хавфли рециди
вист деб топиш, жазони ижро этиш 
колониясининг қаттиқроқ турини 
белгилаш, шартли ҳукмни бекор 
қилиш, моддий зарар миқдорини 
кўпайтириш, башарти бу жиноят 
квалификацияси ёки айблов маз
муни маҳкумнинг аҳволини оғирла
шишига олиб келса ва ҳакоза.), шу

нингдек, оқлов ҳукмини ёки жиноят 
ишини тугатиш ҳақидаги ажримни 
бекор қилиш тўғрисидаги масала
лар қўйилган бўлса, ишни тафтиш 
тартибида қайта кўришга устидан 
шикоят (хусусий шикоят), протест 
(хусусий протест) берилаётган 
ҳукм, ажрим қонуний кучга киргани
дан сўнг фақат бир йил ичида йўл 
қўйилади. 

Ушбу муддат ўтгандан сўнг бе
рилган, маҳкумнинг, оқланган ва 
иши тугатилган шахснинг аҳволини 
оғирлаштиришга қаратилган та
лаблар қўйилган шикоят (хусусий 
шикоят), протест (хусусий протест) 
тафтиш инстанцияси суди томони
дан кўриб чиқилмайди ва уни бер
ган шахсга қайтарилади.

Агар тафтиш шикояти (хусу
сий шикояти), протести (хусусий 
протес ти) бир йиллик муддат ўт
гунга қадар берилган бўлиб, маз
кур муддат иш бўйича қарор қабул 
қилингунга қадар ўтиб кетса, суд 
уларни қаноатлантирилмасдан 
қолдиради ва бу ҳақда уни берган 
шахсга маълум қилади.

Бунда бир йиллик муддат тегиш-
ли инс танция ҳукми, ажрими қону
ний кучга кирган кундан бошлаб, 
тафтиш инстанцияси суди томони
дан қарор қабул қилинган кун қў
шилган ҳолда ҳисобланиши керак. 

5. ЖПКнинг 516-моддасида таф
тиш шикояти (хусусий шикоят), 
протести (хусусий протест) маз
муни юзасидан муайян талаблар 
белгиланганлиги туфайли тафтиш 
инстанцияси суди шикоят, протест 
берувчи шахс томонидан ушбу та
лабга риоя этилганлигини текши
риши шарт.

Судья тафтиш шикояти (хусусий 
шикоят), протести (хусусий про
тест) ЖПКнинг 516-моддасида на
зарда тутилган талабларга жавоб 
бермаса ва ЖПКнинг 5219-модда
сида кўрсатилган ҳолларда хат би
лан уни берган шахсга қайтаради.

Шикоят (хусусий шикоят), про
тест (хусусий протест) берган шахс 
ЖПКнинг 516 ва 5219-моддалари
да кўрсатилган ҳолатлар барта
раф этилганидан кейин умумий 
тартибда қайта мурожаат қилишга 
ҳақли.

6. Шуни назарда тутиш лозим
ки, қонунда тафтиш тартибида иш 
юритиш предмети бўйича муайян 
истиснолар белгиланган.

Жумладан, суд томонидан суд 
муҳокамаси жараёнида далиллар
ни текшириш тартиби, процесс 
иштирокчилари илтимосномалари, 
эҳтиёт чорасини танлаш, ўзгарти
риш ёки бекор қилиш, шунингдек, 
суд мажлиси залида тартибни 
сақлаш юзасидан ҳамда ЖПКнинг 
416, 417-моддалари тартибида 
чиқарилган ажримлар устидан 
тафтиш тартибида шикоят бериш, 
протест билдириш мумкин эмас.

Ушбу ажримлар бўйича эъти
розлар якуний суд ҳукми, ажрими 
устидан берилган тафтиш тарти
бидаги шикоят (хусусий шикоят)га, 
протест (хусусий протест)га кири
тилиши мумкин.

Ҳукм, ажрим чиқарилгандан сўнг 
қабул қилинган амнистия актини 
татбиқ этиш, тиббий йўсиндаги 
мажбурлов чораларини қўллаш 
масалалари юзасидан, шунингдек, 
маҳкумга нисбатан ижро этилмаган 
бир неча ҳукм мавжуд бўлиб, кей
инги ҳукмни чиқарган суд бундан 
бехабар бўлган ва шу каби бошқа 
ҳолатлар юзасидан берилган ши
коят (протест), агар унда айни бир 
пайтда жиноят ишининг мазмуни 
ёки ҳукм, ажримнинг қонунийлиги 
ва асослилиги бўйича бошқа маса
лалар қўйилган бўлмаса, тафтиш 
тартибида алоҳида кўрилмайди. 
Бу масалалар тегишли инстанция 
суди томонидан ЖПК 540-542-мод
далари қоидаларига мувофиқ 
ҳал этилади. Бундай масалалар 
юзасидан чиқарилган суд ажрими 
устидан умумий асосларда хусу
сий шикоят (хусусий протест) бе
рилиши мумкин.

7. Жиноят процесси иштирок
чиси ўзининг шикояти (хусусий 
шикоя ти), протести (хусусий про
тести)га ўзгартириш ва қўшимча 
киритиш ҳуқуқидан тафтиш инс-
танцияси суди мажлиси бошлан
гунга қадар фойдаланиши мумкин. 
Бироқ ЖПКнинг 519-моддаси ик
кинчи қисмига мувофиқ, тафтиш 
протестига (хусусий протестга), 
жабрланувчи ёки унинг вакили
нинг тафтиш шикоятига (хусусий 
шикоятига) маҳкумнинг аҳволини 

оғирлаштиришга қаратилган ўзгар
тириш ва қўшимчалар киритишга, 
агар бундай талаб тафтиш тарти
бида берилган дастлабки шикоят
да, протестда (хусусий шикоятда, 
хусусий протестда) кўрсатилмаган 
бўлса, йўл қўйилиши мумкин эмас.

Тафтиш шикояти берилгани
дан кейин ишга киришган ҳимоя
чи ЖПК нинг 519-моддаси иккинчи 
қисми талабларига риоя этган ҳол
да шикоятни ўзгартириши ёки янги 
важлар билан тўлдириши, илгари 
ишда иштирок этган ҳимоячи томо
нидан берилган шикоят важларига 
қўшимча асослар тақдим этиши 
мумкин. 

8. ЖПКнинг 520-моддасига муво
фиқ, тафтиш шикояти (хусусий ши
коят), протести (хусусий протест) 
берган шахс ўз шикоятини (протес-
тини), маҳкум, жабрланувчи, фуқа
ровий даъвогар, фуқаровий жа
вобгар ва ишда тараф бўлмаган, 
бироқ суд ҳукмлари, ажримлари 
ҳуқуқлари ва қонуний манфаат
ларига дахл қилган шахс ўз ҳимо
ячиси ва вакили берган шикоятни 
ҳам қайтариб олиш ҳуқуқига эга. 
Протестни қайтариб олиш ҳуқуқи 
юқори турувчи прокурорга ҳам те
гишли.

Маҳкумнинг ҳимоячиси, қону
ний вакили ўз шикоятини фақат 
маҳкумнинг розилиги билан қайта
риб олишга ҳақли.

Тафтиш тартибида берилган 
шикоятни (хусусий шикоятни), про
тестни (хусусий протестни) қайта
риб олишга тафтиш инс танцияси 
суди маслаҳатхонага киргунига қа
дар йўл қўйилади.

Тафтиш шикоятининг (хусусий 
шикоят нинг), протестининг (хусу
сий протестнинг) қайтариб оли
ниши, агар иш бўйича бошқа про
цесс иштирокчилари томонидан 
берилган шикоят (хусусий шикоят), 
протест (хусусий протест) бўлма
са, тафтиш тартибида иш юри
тиш тугатилишига олиб келади. 
Акс ҳолда суд фақат шикоятини 
(хусусий шикоятини), протестини 
(хусусий протестини) қайтариб ол
ган шахсга нисбатан тафтиш тар
тибида иш юритишни тугатади ва 
бошқа шахс ларга нисбатан давом 
эттиради.

Шуни инобатга олиш лозимки, 
тафтиш тартибида иш юритиш
нинг тугатилиши шикоят (хусусий 
шикоят), протест (хусусий протест) 
билан қайта мурожаат қилинишига 
тўсқинлик қилмайди.

9. ЖПКнинг 484-моддаси бешин
чи ва олтинчи қисмларига муво
фиқ, жиноят ишини тафтиш тар
тибида кўриб чиқиш давомийлиги 
уни кўриб чиқиш бошланган кундан 
эътиборан уч ойдан ошмаслиги 
керак. Мазкур муддат иш мурак
каб бўлган ёки унинг ҳажми катта 
бўлган, шунинг дек, бошқа узрли 
сабаблар мавжуд бўлган тақдир
да, ишни тафтиш тартибида кўриб 
чиқаётган судлов ҳайъа тининг 
ажрими билан кўпи билан бир ойга 
узайтирилиши мумкин.

Олий суднинг Жиноят ишлари 
бўйича судлов ҳайъати ва Раёса
ти томонидан тафтиш тартибида 
кўрилиши лозим бўлган жиноят 
иши оқилона муддатларда, бироқ 
уни кўриб чиқиш бошланган кун
дан эътиборан кўпи билан уч ойда 
кўриб чиқилиши керак. Ушбу муд
дат ишнинг мураккаб лиги ёки ҳа
жми катталиги, шунингдек, бошқа 
узрли сабаблар мавжуд бўлган 
тақдирда, тегишинча, Олий суд 
Жиноят ишлари бўйича судлов 
ҳайъати ажрими ва Раёсатининг 
қарори билан кўпи билан бир йил
га қадар узайтирилади. Бунга ишни 
ЖПКнинг 484-моддаси биринчи-у
чинчи қисмларида ва 517-модда
сида кўрсатилган ҳамда жиноят 
ишини тафтиш тартибида кўриб 
чиқиш учун тайинлаш ва тайёрлаш 
учун белгиланган муддатлар қў
шилмайди.

10. Судларнинг эътибори шунга 
қаратилсинки, ЖПК 479, 517, 518, 
5211, 52114-моддалари талаблари
нинг бажарилиши процесс ишти
рокчилари ҳуқуқларининг таъмин
ланиши учун муҳим аҳамиятга эга. 
Шу муносабат билан тафтиш ин
станцияси суди ишни суд мажлиси
да кўришга тайёрлаш жараёнида 
қуйидагиларни текшириши шарт:

маҳкум, оқланган шахс, унинг 
ҳимоячиси, қонуний вакили, жабр
ланувчи, унинг вакили, шунингдек, 
фуқаровий даъвогар, фуқаровий 
жавобгар, уларнинг вакилларига 

суд қарорлари нусхасининг топши
рилгани;

процесс иштирокчиларига шико
ят (хусусий шикоят), протест (хусу
сий протест), шунингдек, қўшимча 
материаллар келиб тушганлиги 
тўғрисида хабар берилгани;

шикоят (хусусий шикоят), про
тест (хусусий протест) билан про
цесс иштирокчилари таништирил
ганлиги ёки уларга ушбу ҳужжатлар 
нусхаси юборилгани;

жиноят иши тафтиш инстанция
си судига юборилганлиги тўғриси
да ЖПКнинг 511-513-моддаларида 
кўрсатилган шахс лар хабардор қи
лингани.

Тафтиш инстанцияси суди суд 
қарорининг ишда тараф бўлмаган 
шахс ҳуқуқлари ва қонуний манфа
атларига дахлдор қисми юзасидан 
тафтиш шикояти (хусусий шикоя
ти), протести (хусусий протести) 
билан келиб тушган ишни кўришга 
тайёрлаш жараёнида қуйидагилар
ни текшириши шарт:

суд қарори нусхаси топширилгани;
шикоят (хусусий шикоят), про

тест (хусусий протест) берилганли
ги тўғрисида хабар берилгани;

келиб тушган шикоят (хусусий 
шикоят), протест (хусусий протест) 
нусхаси берилгани;

тафтиш инстанцияси суди маж
лисида иштирок этиш ҳуқуқи ту
шунтирилгани;

жиноят иши тафтиш инстанция
си судига юборилганлиги тўғриси
да унга хабар қилингани.

Ушбу талаблар бажарилмаган
лиги аниқланса ва уларни таф
тиш инстанцияси суди томонидан 
амалга ошириш имконияти бўлма
са, иш қайта расмийлаштириш учун 
биринчи инстанция судига юбо
рилади. Биринчи инстанция суди 
томонидан ишни қайта расмий
лаштириш ЖПКнинг 517-моддаси
да назарда тутилган муддатларда 
амалга оширилиши лозим.

Шикоят (хусусий шикоят) ёки 
протест (хусусий протест) бево
сита тафтиш инстанция судига 
берилган ҳолларда ҳам суд улар
ни ҳукмни, ажримни чиқарган суд
га ЖПКнинг 479-моддасида баён 
этилган талаб ларни ушбу Кодекс 
517-моддасида белгиланган муд
датларда бажариш учун юборади.

Ушбу талаблар Олий суднинг 
Жиноят ишлари бўйича судлов 
ҳайъатига кўриб чиқиш учун ўтка
зилган ишлар бўйича тафтиш инс-
танцияси судининг ўзи томонидан 
амалга оширилади.

11. Шикоятни (хусусий шикоят
ни) Олий суднинг Жиноят ишлари 
бўйича судлов ҳайъатига ўтказиш 
тўғрисидаги ажримда ЖПКнинг 
52112-моддасида назарда тутил
ганлар билан бирга қуйидаги маса
лалар ҳам ҳал этилиши керак:

суд мажлисига тарафларни ва 
жиноят процессининг бошқа ишти
рокчиларини чақириш;

ЖПКнинг 19-моддасида назарда 
тутилган ҳолларда, жиноят ишини 
ёпиқ суд мажлисида кўриш;

озодликдан маҳрум қилиш ёки 
озодликни чеклаш тариқасидаги 
жазони ўтаётган маҳкумнинг суд 
мажлисидаги иштироки.

12. Шуни назарда тутиш керак
ки, ЖПКнинг 5212 ва 52115-модда
ларида тафтиш инстанцияси суди 
мажлисида иштирок этиши шарт 
бўлган тарафлар, шунинг дек, унда 
иштирок этиш ҳуқуқига эга бўлган 
процесс иштирокчилари кўрсатиб 
ўтилган. Шу сабабли тафтиш инс-
танцияси суди ҳар бир иш бўйича 
уларни суд мажлиси жойи, санаси 
ва вақти тўғрисида олдиндан ха
бардор этиш чораларини кўриши 
керак.

Жазони ижро этиш муассасаси
да бўлган ёки озодликни чеклаш 
тариқасидаги жазони ўтаётган 
маҳкумнинг тафтиш инстанцияси 
суди мажлисида иштирок этиши
ни таъминлаш суд томонидан ҳал 
этилади. Агар тафтиш инстанция
си суди маҳкумнинг суд мажлиси
да иштирокини зарур деб топса, 
уни суд мажлисига олиб келиш 
чораларини кўриши ёхуд ишни 
ёпиқ суд мажлисида кўриш талаб 
этилмайдиган ҳолларда унинг суд 
мажлисида видеоконференцалоқа 
тизимидан фойдаланган ҳолда 
иштирок этишини таъминлаши ло
зим.

Тафтиш инстанцияси суди маж
лиси жойи, санаси ва вақти тўғри
сида тегишли тартибда хабардор 
қилинган шахсларнинг суд маж

лисига келмаслиги жиноят ишини 
кўришга монелик қилмайди, суд 
мажлисида иштирок этиши шарт 
бўлган шахс лар бундан мустасно.

Прокурор ёки ҳимоячи суд маж
лисига келмай қолган тақдирда жи
ноят ишини кўриб чиқиш кейинга 
қолдирилади.

13. Тафтиш инстанцияси суди 
холислик ва беғаразликни сақла
ган ҳолда тарафларга ўз процес
суал ҳуқуқ ва мажбуриятларини 
амалга оширишлари учун зарур 
шароит яратиб бериши шарт.

Тафтиш инстанцияси судида 
ишнинг муҳокамаси, ЖПКнинг 483, 
5213 ва 52116-моддаларида назар
да тутилган қои далар инобатга 
олинган ҳолда, биринчи инстанция 
судида иш юритиш қоидалари асо
сида олиб борилади.

14. ЖПКнинг 483-моддасига му
вофиқ, суд жиноят ишини тафтиш 
тартибида кўришда шикоят, про
тест важлари билан чегаралан
масдан, суд қарорлари қонунийли
ги, асос лилиги ва адолатлилигини 
барча маҳкумларга, оқланган шах
сларга, шу жумладан, шикоят бер
маган шахс ларга ёки ўзига нисба
тан шикоят, протест берилмаган 
маҳкумларга, оқланган шахс ларга 
нисбатан ҳам тўлиқ ҳажмда тек
ширади. Суд қарорларини тўлиқ 
ҳажм да текширилишига қилмиш
нинг жиноийлиги бекор қилинса, 
жазо енгиллаштирилса ёки шахс
нинг аҳволи бошқача тарзда яхши
лансагина йўл қўйилади. 

Агар бу маҳкум, оқланган шахс 
аҳволининг оғирлашувига олиб 
келса, прокурор протести ёки жабр-
ланувчининг, унинг вакилининг 
шикояти бўлмаган ҳолларда, суд 
шикоятда, протестда келтирилган 
важлар доирасидан четга чиқиш
га, шунингдек, тафтиш шикояти 
бермаган маҳкумларга, оқланган 
шахсларга нисбатан ишни кўришга 
ҳақли эмас.

Агар қуйи инстанция суди то
монидан суд терговининг тўлиқ 
эмаслигига ёки бир ёқламалигига 
ёхуд процессуал бузилишларга 
йўл қўйил ган бўлса, тафтиш инс-
танцияси суди тўлиқ ёки қисман 
суд терговини ўтказиш йўли билан 
бўшлиқларнинг ўрнини тўлдириш, 
процессуал бузилишларни барта
раф этиш чораларини кўради. Шу 
мақсадда тафтиш инс танцияси 
суди иш ҳолатлари тўла, ҳар то
монлама ва холисона текшириб 
чиқилишини таъминлаш учун за
рур бўлган, ЖПКнинг 483-моддаси 
учинчи қисми 1-7-банд ларида на
зарда тутилган ҳаракатларни ба
жаришга ҳақли.

Тафтиш инстанцияси суди та
рафларнинг илтимосномалари
ни (янги гувоҳларни сўроқ қилиш, 
экспертизалар ўтказиш, ашёвий 
далиллар ва ҳужжатларни талаб 
қилиб олиш ва бошқалар ҳақида), 
улар биринчи инстанция суди то
монидан рад этилганлиги сабабли
гина, рад этишга ҳақли эмас. Зарур 
ҳолларда суд қўшимча далиллар
ни талаб қилиб олишда ташаббус 
кўрсатиши лозим.

ЖПКнинг 398, 447-моддаларига 
мувофиқ, қўшимча материалларни 
талаб қилиб олишда муайян тергов 
ҳаракатларини ўтказиш зарурати 
туғилса, бу ҳақида тафтиш инстан
цияси суди ажрим чиқариши ва 
ижро учун тегишли тергов органига 
юбориши мумкин. Ишнинг муҳока
маси эса, кейинга қолдирилади.

Тафтиш инстанцияси суди қа
рор қабул қилиш чоғида биринчи, 
апелляция ёки кассация ва тегиш-
ли тафтиш инстанция суди томо
нидан текширилган далилларни 
ҳам, тафтиш инстанцияси судига 
тарафлар томонидан тақдим этил
ган ёки у томонидан талаб қилиб 
олинган ва текшириб чиқилган янги 
далилларни ҳам эътиборга олади.

15. Тафтиш шикоятида (протес-
тида) процесс иштирокчиларининг 
суд мажлиси баённомасида қайд 
этилган кўрсатувлари уларнинг 
қуйи инстанция судларида аслида 
берган кўрсатувларига мос эмас
лиги тўғрисида келтирилган важла
ри баённоманинг тўлиқ бўлишини 
таъминлаш мақсадида фойдала
нилган аудио ёки видеоёзув ва сте
нограммадаги ёзувларни эшитиб 
кўриш, ўқиб эшиттириш, ушбу тер
гов ҳаракатлари етарли бўлмаган
да, бу шахс ларни тафтиш инстан
цияси суди мажлисида қайта сўроқ 
қилиш йўли билан текширилиши 
мумкин.

Тафтиш инстанцияси суди муҳо
камаси жараёнида, била туриб 
ёлғон кўрсатув берганлик учун 
жавобгарлик тўғрисида огоҳланти
рилган процесс иштирокчисининг 
ҳозирги ва илгариги сўроқларидаги 
кўрсатувлари ўртасида жиддий қа
рама-қаршиликлар аниқланганда, 
тегишли муносабат билдирилиши 
шарт.

16. Тафтиш инстанцияси судида 
тарафлар музокаралари ЖПКнинг 
449-моддаси қоидаларига муво
фиқ ўтказилади, бироқ бунда шико
ят (хусусий шикоят), протест (хусу
сий протест) берган шахс биринчи 
бўлиб сўзга чиқади.

Иш бўйича бир неча шикоят (ху
сусий шикоят), протест (хусусий 
протест) мавжуд бўлганда, бирин
чи бўлиб айблов тарафига теги
шли процесс иштирокчилари сўзга 
чиқади.

17. Агар қуйи инстанция суди 
ҳукми, ажрими моддий ва процес
суал қонун талабларига мувофиқ 
чиқарилганлиги аниқланса, таф
тиш инстанцияси суди уларни ўзга
ришсиз қолдиради (ЖПКнинг 5214, 
52117-моддалари).

Тафтиш инстанцияси суди суд 
ҳукмини, ажримини ўзгаришсиз 
қолдирганда қуйидагиларга ҳақли:

ЖПКнинг 533-моддаси биринчи 
қисмида кўрсатилган асослар мав
жуд бўлганда, ҳукмнинг ижросини 
кечиктиришга;

амнистия актини қўллашга.
Тафтиш инстанцияси суди томо

нидан қуйи инстанцияси суди ҳук
ми, ажримининг тавсиф ёки қарор 
қисмига ўзгартириш киритилганда 
ҳам, башарти бу айблов ҳажми, 
қилмишнинг квалификацияси, тай
инланган жазо тури ва миқдори 
ўзгаришига олиб келмаса, суд қа
рорлари ўзгаришсиз қолдирилади.

18. ЖПКнинг 485-моддасида 
ҳукмни, ажримни бекор қилини
ши ва ўзгартирилишининг уму
мий асос лари белгиланган бўлиб, 
тафтиш инс танцияси суди, иш
нинг муайян ҳолатларидан келиб 
чиққан ҳолда, бу асосларни у ёки 
бу тарзда қўллаши мумкин.

Ҳукм, ажрим қуйидаги ҳолларда 
ўзгартирилиши шарт, агар:

суд тергови тўлиқ бўлмаса ёки 
бир ёқлама олиб борилган бўлиб, 
бироқ йўл қўйилган камчиликлар 
тўлдирилганидан сўнг тафтиш 
инстанция си суди жиноят квали
фикациясини ўзгартириш зарурли
ги ҳақида хулосага келса;

ҳукмда, ажримда баён қилинган 
суд хулосалари ишнинг ҳақиқий ҳо
латларига мувофиқ бўлмай, бироқ 
тафтиш инстанцияси суди уларга 
маҳкумнинг аҳволини оғирлаштир
маган ҳолда тегишли баҳо бера 
олса;

иш бўйича ЖПК нормалари бу
зилган бўлиб, бироқ уларнинг таф
тиш инстанция сида бартараф эти
лиши ҳукмни бекор қилишни талаб 
этмаса;

суд томонидан ЖК нормалари 
нотўғри қўлланилган бўлиб, бироқ 
тафтиш инс танцияси суди бу ха
тони маҳкумнинг аҳволини оғир
лаштирмаган ҳолда тузатиши мум
кин бўлса;

тафтиш инстанцияси суди тай
инланган жазо енгиллаштирилиши 
лозим деб ҳисобласа;

ЖК Махсус қисмининг тегишли 
моддасидаги етказилган моддий 
зарарнинг ўрни қопланган тақдир
да озодликни чеклаш ва озодлик
дан маҳрум қилиш тариқасидаги 
жазо қўлланилмаслиги ҳақидаги 
норманинг қўлланилиш зарурияти 
вужудга келса.

19. Тафтиш инстанцияси суди 
ҳукмни, ажримни ўзгартириш учун 
асослар мавжуд бўлганда қуйида
гиларга ҳақли:

қилмишни ЖК бошқа моддасига 
(бир неча моддаларига) қайта ква
лификация қилишга;

ҳукмдан, ажримдан айбловнинг 
бир қисмини (айрим эпизодлари
ни) ёки маҳкумнинг жавобгарли
гини оғирлаштирувчи белгиларни 
чиқаришга;

ҳукмдан, ажримдан жиноятлар
нинг идеал мажмуи тариқасида 
қилмишни нотўғри баҳолаш ту
файли ортиқча эълон қилинган ЖК 
моддасини чиқаришга;

ЖКнинг 70-72, 87-моддаларида 
назарда тутилган асослар мавжуд 
бўлганда, маҳкумни жазодан озод 
қилишга;

(Давоми 4-бетда) 

Судлар томонидан жиноят ишларини тафтиш тартибида кўриб чиқишнинг айрим масалалари тўғрисида
 (Бошланиши 3-бетда)
жазони енгиллаштиришга, ЖК 

Махсус қисми моддаси санкцияси 
доирасида бошқа енгилроқ ёхуд ЖК
нинг 57-моддасини қўллаган ҳолда 
жазо тайинлашга;

маҳкумнинг аҳволини оғир
лаштирмаган ҳолда ЖКнинг 59 ёки 
60-моддасини қўллаб, жазо миқдо
рини ўзгартиришга;

жиноят натижасида етказилган, 
ўрни қопланиши лозим бўлган мод
дий зарар, шунингдек, маънавий зи
ённи компенсация қилиш миқдорини 
кўпайтириш ёки камайтиришга, шу
нингдек, ушбу масала қуйи инстан
ция суди томонидан ҳал этилмаган 
ҳолларда, бундай зарарни қоплаш 
тўғрисида қарор қабул қилишга;

маҳкумни ўта хавфли рецидивист 
деб топишга ёки ҳукмдан, ажримдан 
уни ўта хавфли рецидивист деб то
пиш ҳақидаги қарорни чиқаришга;

маҳкумга нисбатан жазони ижро 
этиш колониясининг бошқа, шу жум
ладан, оғирроқ турини белгилашга;

ашёвий далиллар, процессуал 
чиқимлар тўғрисидаги масалаларни 
ва бошқа масалаларни ҳал этишга.

20. Асосий жазо енгиллашти
рилганда, шу жумладан, ЖКнинг 
57-моддаси қўлланилганда ҳам, 
тафтиш инстанцияси суди ҳукмнинг, 
ажримнинг қўшимча жазо тайинлаш 
ҳақидаги қисмини ўзгаришсиз қолди
риши мумкин.

21. Судлар шуни назарда тутиш-
лари лозимки, маҳкумга нисбатан 
жазони енгиллатишга ёки уни жазо
ни ўташдан озод қилишга асос сифа
тида фақат иш бўйича аниқланган 
ва маҳкумга номутаносиб оғир жазо 
тайинланганлигидан далолат берув
чи ҳолатлар олиниши мумкин. Ҳукм 
чиқарилгандан сўнг келиб чиққан 
ҳолатлар, шунингдек, маҳкумнинг 
жазони ўташ вақтидаги хулқ-атвори 
ўз-ўзидан суд қарорларининг ўзгар
тирилишига олиб келмаслиги лозим 
ва фақат ишнинг тафтиш тартибида 
кўриб чиқилиши учун бошқа асослар 
мавжуд бўлганда инобатга олиниши 
мумкин.

22. ЖПКнинг 494-моддаси бирин
чи ва иккинчи қисмлари талабларига 
риоя этган ҳолда маҳкумнинг қилми
шини ЖКнинг бир моддасидан икки 
ва ундан ортиқ моддаларига қайта 
квалификация қилганда, тафтиш 
инс танцияси суди ҳукмга, ажримга 
жазони кучайтирмаган ҳолда теги
шли ўзгартиришлар киритиши ва 
ЖКнинг 59-моддасида белгиланган 
қоидаларга мувофиқ жазо тайин
лашга ҳақли.

Бунда янги жазо ҳукм бўйича та-
йинланган жазодан оғирроқ бўлиши 
фақат шу асосларга кўра жабрла
нувчи ёки унинг вакили томонидан 
шикоят берилган ёҳуд прокурор то
монидан протест билдирилган ҳол
лардагина мумкин.

Агар ЖКнинг бир моддаси билан 
квалификация қилиниши шарт бўл
ган икки ёки ундан ортиқ қилмиш 
ЖКнинг бир неча моддаси билан 
нотўғри квалификация қилинган 
бўлса, тафтиш инстанцияси суди 
ушбу қилмишларни ЖКнинг тегишли 
моддасига қайта квалификация қи
либ, шу модда бўйича илгари тайин
ланган жазони кучайтирмаган ҳолда 
янги жазо белгилашга ҳақли.

23. Қуйи инстанция суди томони
дан жазоларни қоплаш қоидалари 
(ЖКнинг 59-моддаси) нотўғри қўлла
нилганлиги аниқланганда, тафтиш 
инстанцияси суди жазоларни қўшиш 
тартибини қўллаши мумкин. Бунда, 
агар шу асосларга кўра, жабрла
нувчи ёки унинг вакили томонидан 
шикоят берилмаган ёхуд прокурор 
томонидан протест билдирилмаган 
бўлса, янги жазо ҳукм, ажрим бўйи ча 
тайинланган узил-кесил жазо миқдо
ридан ортиқ бўлиши мумкин эмас.

Агар суд томонидан бир неча ҳукм 
бўйи ча жазо белгилашда бир жазо
ни бошқаси билан қоплаш қоидаси 
қонунга хилоф тарзда қўлланилган 
бўлса ёки ўталмаган жазо муддати
ни қўшиш имконияти бўлмаса, таф
тиш инстанцияси суди охирги ҳукм 
бўйича жазони енгиллаштирганда 
олдинги ҳукм бўйича ўталмаган жа
зони қисман ёки тўлиқ қўшишга ҳақ
ли. Бунда узил-кесил жазо ҳукмда 
белгиланган жазо миқдоридан (ке-
йинги суд инстанция лари томони
дан киритилган ўзгартиришларни 
инобатга олган ҳолда) ошмаслиги 
лозим.

24. Бошқа эпизодлар билан уму
мий квалификация қилинган бир 
ёки бир неча эпизод (масалан, бир 
неча марта ўғрилик, фирибгарлик 
ва ҳоказо) бўйича иш ҳолатлари тў
лиқ текширилмаган деб топилганда, 
агар йўл қўйилган камчиликларни 

тўлдириш учун имконият бўлмаса, 
тафтиш инстанцияси суди ҳукмни, 
ажримни ўзгартириб, уларни ҳукм
дан, ажримдан чиқариши лозим.

Агар маҳкум ЖКнинг турли модда
лари бўйича квалификация қилинган 
бир неча жиноятни содир этганликда 
айбдор деб топилган бўлса, тафтиш 
инстанция си суди ҳукмнинг, ажрим
нинг бир ёки бир неча жиноятга оид 
қисмини ўзгартириб, ўша маҳкумга 
нисбатан ҳукмнинг, ажримнинг қол
ган қисмини ўзгаришсиз қолдириши 
мумкин.

25. Тафтиш инстанцияси суди 
ҳукмни, ажримни бекор қилиш учун 
асослар мавжуд бўлганда қуйидаги
ларга ҳақли:

1) айрим суд қарорларини бекор 
қилиш ва иш бўйича илгари қабул 
қилинган суд қарорларидан бирини 
ўз кучида қолдиришга;

2) иш бўйича қабул қилинган бар
ча суд қарорларини бекор қилиш ва 
айблов ёки оқлов ҳукми чиқаришга;

3) иш бўйича қабул қилинган бар
ча суд қарорларини бекор қилиш ва 
ишни ЖПК нинг 496-моддасида на
зарда тутилган асослар бўйича ту
гатишга;

4) ЖПКнинг 493-моддаси тўртин
чи қис мига мувофиқ, маҳкумга янги 
айб лов қўйилган ёки янги шахс ай
бланувчи сифатида иштирок этиш 
учун ишга жалб этилган тақдирда, 
иш бўйича қабул қилинган барча суд 
қарорларини бекор қилишга ва жи
ноят ишини биринчи инстанция су
дига янгидан кўриш учун юборишга.

Ушбу банднинг 2-кичик бандида 
назарда тутилган ҳолатда тафтиш 
инстанцияси суди ҳукм, қолган ҳол
ларда ажрим чиқаради.

Бир вақтнинг ўзида ЖПКнинг 5214 
ва 52117-моддаларида назарда ту
тилган ҳар иккала турдаги қарорни 
қабул қилиш лозим бўлса, тафтиш 
инстанцияси суди тегишлича, алоҳи
да ҳукм ва ажрим чиқаради.

26. Биринчи инстанция судининг 
қонуний, асослантирилган, адолат
ли ҳукми ёки қонуний, асосланти
рилган ажрими апелляция ёки кас
сация инстанцияси суди томонидан 
етарли асосларсиз бекор қилинган 
ёки ўзгартирилган ҳолларда, таф
тиш инстанцияси суди ЖПКнинг 
5214-моддасига мувофиқ, апелля
ция ёки кассация инстанцияси суди 
ҳукмини, ажримини бекор қилади ва 
биринчи инстанция суди ҳукмини, 
ажримини ўзгаришсиз қолдиради. 

Апелляция ёки кассация инстан
ция судининг қонуний, асосланти
рилган, адолатли ҳукми ёки ажрими 
тегишли тафтиш инстанцияси суди 
томонидан етарли асосларсиз бе
кор қилинган ёки ўзгартирилган ҳол
ларда, тафтиш инстанцияси суди 
ЖПКнинг 52117-моддасига мувофиқ, 
тегишли тафтиш инстанцияси суди 
ҳукмини, ажримини бекор қилади ва 
иш бўйи ча илгари қабул қилинган 
суд қарорларидан бирини ўзгарти
ришлар билан ёки ўзгаришсиз, ўз 
кучида қолдиради ёхуд янги қарор 
қабул қилади.

27. Жиноят-процессуал қонуни 
нормаларининг ҳукм, ажрим сўзсиз 
бекор қилинишига сабаб бўладиган 
даражада жиддий бузилиши тушун
часи ЖПКнинг 488-моддасида кўр
сатилган. Бундай қонун бузилишини 
аниқлаганда, тафтиш инстанцияси 
суди жиноят иши кимнинг шикояти 
(хусусий шикояти), протести (хусу
сий протести)га кўра, кўрилаётган
лигидан қатъий назар, йўл қўйилган 
қонун бузилиши дахл этган барча 
маҳкумлар ёки иши тугатилган шахс-
ларга нисбатан ҳукмни, ажримни бе
кор қилиши шарт.

Шуни назарда тутиш лозимки, жи
ноят-процессуал қонуни нормалари 
жиддий бузилганлигининг аниқла
ниши тафтиш инстанцияси суди
ни шикоят, протестда келтирилган 
бошқа важларни ҳам (айбловнинг 
исботланганлиги, квалификация
нинг тўғрилиги, жазонинг адолат
лилиги тўғрисида ва ҳоказо) маз
мунан кўриб чиқиш ва улар бўйича 
ажримда тегишли хулоса чиқариш 
мажбуриятидан озод этмайди.

Жиноят иши бўйича йўл қўйилган 
жиноят-процессуал қонуни норма
ларининг жиддий бузилиши ҳоллари 
тафтиш инстанцияси суди томони
дан ҳукм, ажрим бекор қилиниб, янги 
ҳукм, ажрим, шу жумладан, айблов 
ёки оқлов ҳукми чиқарилишига ёки 
ишнинг ЖПКнинг 84-моддасига му
вофиқ тугатилишига тўсқинлик қил
майди.

28. Шахсни жиноий жавобгарлик
дан озод этишни назарда тутув
чи амнистия актига зид равишда 
ёки жиноий жавобгарликка тортиш 
муддати ўтгандан сўнг жиноят иши 

қўзғатилган ҳолларда, ҳукм, ажрим, 
гарчи унда маҳкум жазодан озод қи
линган бўлса-да, бекор қилиниб, иш 
тугатилиши керак.

Агар тафтиш инстанцияси суди 
маҳкумнинг ҳаракатларини ЖКнинг 
бош қа моддасига қайта квалифи
кация қилиш кераклиги тўғрисида 
хулосага келса ва бу модда шахсни 
жазодан озод этишни назарда тутув
чи ёки жазо қўлланилишини истисно 
этувчи амнистия акти таъсири дои
расига тушса, тафтиш инстанцияси 
биринчи ва апелляция инс танцияси 
суди қабул қилиши шарт бўлган қа
рорни чиқариши керак. Маҳкумнинг 
ҳаракатлари ЖКнинг бошқа модда
сига қайта квалификация қилиниб, 
бу модда бўйича шахс ЖПКнинг  
463-моддаси иккинчи қисмининг 
2-банди ҳамда учинчи қисми 2 ва 
5-бандларига кўра жазодан озод 
қилиниши лозим бўлган ёки унга 
нисбатан жазо тайинланиши истис
но этилган ҳолларда ҳам шундай қа
рор қабул қилиниши лозим.

29. Агар амнистия акти қуйи инс-
танция судлари томонидан қўлла
нилиши мумкин бўлмаган маҳкумга 
нисбатан қўлланилган бўлса, таф
тиш инстанцияси суди, жабрланув
чи ёки унинг вакилининг шикояти 
ёки прокурор протести бўлган тақ
дирда, ҳукмни, ажримни бекор қи
лади ва янги ҳукм чиқариш орқали 
амнистия актини қўлламаган ҳолда 
янги жазо тайинлайди (ЖПКнинг  
494-моддасибиринчи ва иккинчи 
қисмлари). Агар тафтиш инстанция
си суди амнистия акти қўлланилган 
ҳолда ҳукмда тайинланган жазо ам
нистия акти қўлланилмаган ҳолда 
ҳам маҳкум учун етарли деб топса, у 
ҳукмдан, ажримдан амнистия актини 
қўллаш ҳақидаги хулоса ва қарорни 
чиқариб, амнистия акти қўлланилган 
ҳолда тайинланган жазони қолди
ришга ҳақли.

30. Агар ишни тафтиш тартиби
да кўриб чиқиш давомида ЖКнинг 
13-моддасига мувофиқ орқага қай
тиш кучига эга бўлган, қилмишнинг 
жиноийлигини бекор қиладиган, 
жазони енгиллаштирадиган ёки 
шахс нинг аҳволини бошқача тарзда 
яхшилайдиган қонун кучга кирса, 
тафтиш инстанцияси суди ҳукмга, 
ажримга зарур ўзгартиришлар ки
ритади ёки уларни бекор қилиб, иш 
юритишни тугатади.

Бунда шуни эътиборга олиш ло
зимки, ЖКнинг 13-моддаси иккин
чи қисмига кўра, ушбу қонун у куч
га киргунга қадар тегишли жиноий 
қилмиш содир этган шахсларга, шу 
жумладан, жазони ўтаётган ёки ўтаб 
бўлган шахсларга нисбатан, агар 
улар ҳали судланган ҳисобланса
лар, татбиқ этилади.

Қилмишнинг жиноийлигини бекор 
қиладиган қонун деганда, жиноят қо
нунида қилмишнинг жиноийлигини 
истисно этадиган қонун тушунилади. 
Масалан, айрим жиноятларни маъ
мурий, интизомий ҳуқуқбузарлик-
лар тоифасига киритиш ёки жиноий 
таъқибдан чиқариш ёки қилмишни 
ҳуқуққа хилофлигини назарда тутув
чи қонуннинг бекор қилиниши. 

Жазони енгиллаштирадиган қонун 
деганда, айбли ижтимоий хавфли 
қилмиш учун айбдорга нисбатан ен
гилроқ жазони назарда тутувчи меъ
ёрни қабул қилиниши тушунилади. 
Масалан, жазо тизимидан қамоқ жа
зосининг чиқарилиши, санкцияга ен
гилроқ бўлган муқобил жазо турини 
киритилиши.

Шахснинг аҳволини бошқача 
тарзда яхшилайдиган қонун де
ганда, жиноят таснифининг ўзга
риши, жиноий жавобгарликдан ёки 
жазодан озод қилиш шартлари 
ёки муддатининг ўзгариши каби 
ҳолатлар тушунилади. Бунга, жа
вобгарликка тортиш муддатининг 
ўтиб кетганлиги муносабати билан 
жиноят учун жавобгарликдан озод 
қилишни назарда тутувчи ЖКнинг 
64-моддасига киритилган жиноий 
жавобгарликка тортиш муддатини 
камайтириш тўғрисидаги ўзгарти
ришларни мисол тариқасида кел
тириш мумкин.

31. Тафтиш инстанцияси суди жи
ноят ишини кўриб чиқишда, иш бўйи-
ча ЖПКнинг 83-моддасида ҳамда 
84-моддасининг биринчи ва бешин
чи қисмларида назарда тутилган 
асосларни аниқласа ёки иш бўйича 
тўпланган далиллар маҳкумни айб
дор деб топиш учун етарли бўлмаса 
ва қўшимча далилларни тўплаш им
конияти қолмаган бўлса, ЖПКнинг 
496-моддасига мувофиқ, барча суд 
қарорларини бекор қилади ва жино
ят ишини тугатади.

32. ЖПКнинг 494-моддаси би
ринчи ва иккинчи қисмига мувофиқ, 

тафтиш инс танцияси суди маҳкумга 
жазони кучайтирган ёки унга эъ
лон қилинган айблов доирасида 
(айрим айблов қуйи судлар томо
нидан муҳокама қилинмай қолган 
ҳолатларда ҳам) оғирроқ жиноят 
тўғрисидаги қонунни қўллаган ҳолда 
янги айблов ҳукми чиқариш орқали 
қуйи суднинг айблов ҳукмини бекор 
қилишга фақат шу асосларга кўра 
жабр ланувчи ёки унинг вакили томо
нидан шикоят берилган ёхуд проку
рор томонидан протест билдирил
ган ҳоллардагина ҳақли. 

Бошқа маҳкумлар ёки улар ҳимо
ячиларининг оғирроқ жиноятга доир 
қонунни қўллаш зарурлиги ёки жазо
нинг енгиллиги тўғрисидаги шикоят
лари ҳукмни, ажримни маҳкумнинг 
аҳволини оғирлаштирувчи томонга 
бекор қилиш учун сабаб бўла ол
майди.

Шунингдек, фуқаровий даъво 
бўйича зарар миқдорини кўпайти
риш ҳам жиноят квалификациясини 
ёки айблов мазмунини маҳкумнинг 
ҳолатини оғирлаштириш томонига 
ўзгартиришни тақозо этса, суд қа
рорлари фақат жабрланувчи ёки 
унинг вакили шикояти ёхуд прокурор 
протести мавжуд бўлганда, ЖПК
нинг 494-моддаси талабларига риоя 
этилган ҳолда бекор қилиниши ло
зим.

Агар ишни кўриш вақтида судла
нувчининг унга илгари айблов қўйил-
маган жиноятни содир этганлигини 
кўрсатувчи ҳолатлар аниқланса, 
тафтиш инстанцияси суди янги айб-
лов бўйича жиноят иши қўзғатиш 
тўғрисидаги масалани ҳал қилиш 
учун тегишли материалларни илова 
қилган ҳолда бу ҳақда прокурорга 
хабар юборади (ЖПКнинг 416-мод
даси биринчи қисми).

Агар ишни кўриш вақтида жавоб
гарликка тортилмаган шахс томо
нидан жиноят содир этилганлигини 
кўрсатувчи ҳолатлар аниқланса, 
тафтиш инстанцияси суди жиноят 
иши қўзғатиш тўғрисидаги масала
ни ҳал қилиш учун тегишли мате
риалларни илова қилган ҳолда бу 
ҳақда прокурорга хабар юборади 
(ЖПКнинг 417-моддаси биринчи 
қисми).

Агар жиноят ишини тафтиш тар
тибида кўриш чоғида ЖПКнинг 
416-моддаси иккинчи қисмида ёки 
417-моддаси иккинчи қисмида на
зарда тутилган ҳолатлар аниқланса, 
суд прокурорнинг, жабрланувчи
нинг, унинг вакилининг, маҳкумнинг, 
унинг ҳимоячисининг ёки қонуний 
вакилининг илтимосномасига кўра, 
судланувчини янги айблов бўйича 
жиноий жавобгарликка тортиш ёки 
бошқа шахсни иш бўйича айбла
нувчи тариқасида ишда иштирок 
этишга жалб этиш тўғрисидаги илти
мосномани қаноатлантириш ҳақида 
ажрим чиқаради ва унинг ижросини 
айблов далолатномаси ёки айблов 
хулосасини тасдиқлаган прокурорга 
ижро муддатини бир ой доирасида 
кўрсатган ҳолда топширади. Бунда 
кўрилаётган жиноят иши суднинг иш 
юритувида қолади ва ишни юритиш 
тўхтатилади.

Бундай илтимоснома киритилма
ган, суднинг ажрими ЖПКнинг 416, 
417-моддаларида белгиланган муд
датда бажарилмаган, прокурорнинг 
айбловга қўшимча киритиш ёки янги 
шахсни ишда айбланувчи сифатида 
иштирок этиш учун жалб этиш мум
кин эмаслиги тўғрисидаги асослан
тирилган хулосаси келиб тушган 
ҳолда, тафтиш инстанцияси суди 
жиноят ишини кўришни қайтадан 
бошлаш тўғрисида ажрим чиқариб, 
суд муҳокамасини эълон қилинган 
айблов доирасида ва жиноят ишида 
мавжуд бўлган далиллар асосида 
давом эттиради.

Маҳкумга янги айбловнинг қўйили
ши ёки янги шахс айбланувчи сифа
тида ишда иштирок этиш учун жалб 
этилиши тафтиш инстанцияси суди 
томонидан ЖПКнинг 493-моддаси 
4-қисмига мувофиқ, қуйи инстанция 
судларининг барча қарорларини бе
кор қилинишига ва ишни биринчи 
инстанция судига умумий асосларда 
янгидан кўриш учун юборилишига 
асос бўлади.

33. Агар иш тафтиш тартибида 
кўрилганда суд қарорлари бекор 
қилиниб, маҳкум содир этилган жи
ноятга дахлдор эмаслиги сабабли 
оқланган ёки унга оид жиноят иши 
тугатилган, бироқ ушбу жиноятни со
дир этган шахс аниқланмай қолган 
тақдирда, суд ЖПКнинг 470-модда
си талабидан келиб чиқиб, жиноятни 
содир этган шахсни аниқлаш юзаси
дан чора кўриш учун ишни прокурор
га юбориши лозим.

34. Оқлов ҳукми тафтиш инстан

цияси суди томонидан фақат шахс
нинг асоссиз оқланганлиги тўғриси
да жабрланувчи (унинг вакили)нинг 
шикояти ёки прокурорнинг протести 
бўлган ҳолларда бекор қилиниши ва 
айблов ҳукми чиқарилиши мумкин 
(ЖПКнинг 494-моддаси).

Айрим оқланган шахсларга нисба
тан шикоят (протест) берилиши 
бош қа оқланган шахсларга нисбатан 
ҳукмнинг бекор қилиниши ёки ўзгар
тирилиши учун асос бўлмайди.

35. Агар маҳкум ўзи ёки процесс
нинг бошқа иштирокчилари томони
дан тафтиш шикояти (хусусий ши
кояти), протести (хусусий протести) 
берилгандан сўнг, бироқ иш тафтиш 
инстанцияси судида кўрилгунга қа
дар вафот этса, иш юритиш марҳум
нинг яқин қариндошлари талаби 
билан умумий асосларда давом эт
тирилади.

Бунда марҳумни реабилитация 
қилиш учун асослар мавжуд бўл
ган тақдирда, тафтиш инстанцияси 
суди ҳукмни, ажримни бекор қилиб, 
оқлов ҳукми чиқаради, бошқа ҳол
ларда эса, ҳукмни, ажримни бекор 
қилиб, ушбу шахсга нисбатан жи
ноят ишини ЖПКнинг 84-моддаси 
биринчи қисми 3-бандига мувофиқ 
тугатади.

Иш тугатилганда ашёвий далил
лар тақдири ҳақидаги масала ЖПК
нинг 211-моддасига мувофиқ, улар
нинг тегиш лилиги тўғрисида низо 
келиб чиққанда эса - фуқаролик иш 
юритув тартибида кўрилиши мум
кин. Марҳумнинг ҳаракатлари би
лан етказилган зарарни ундириш 
масаласи ҳам жабрланувчи (унинг 
вакили) ёки прокурор томонидан 
марҳумнинг ворисларига ёки унинг 
мулкини бошқариш ҳуқуқини ўз зим
масига олган шахсга нисбатан қўзға
тилган даъво бўйича фуқаролик иш 
юритуви тартибида кўрилади.

36. Тафтиш инстанцияси суди 
ишни суднинг ажрими устидан бе
рилган хусусий шикоят (хусусий про
тест) бўйича кўрганда қуйидагиларга 
ҳақли (ЖПКнинг 5215, 52118-модда
лари):

1) биринчи инстанция, апелля
ция, кассация ёки тегишли тафтиш 
инстанцияси судларининг ажримла
рини ўзгаришсиз, хусусий шикоятни, 
хусусий протестни эса қаноатлан
тирмасдан қолдиришга;

2) биринчи инстанция, апелляция, 
кассация ёки тегишли тафтиш инс-
танцияси судларининг ажримлари
ни бекор қилишга ва ишни янгидан 
кўриб чиқиш учун тегишли инстан
ция судига юборишга;

3) биринчи инстанция, апелляция, 
кассация ёки тегишли тафтиш инс-
танцияси судларининг ажримларини 
бекор қилишга ва ишни умумий қои
далар бўйича суриштирув ёки даст
лабки терговни ўтказиш учун проку
рорга юборишга;

4) биринчи инстанция, апелляция, 
кассация ёки тегишли тафтиш инс-
танцияси судларининг ажримларини 
бекор қилишга ва амнистия актини 
қўллашга;

5) биринчи инстанция, апелляция, 
кассация ёки тегишли тафтиш инс-
танцияси судларининг ажримларини 
бекор қилишга ва иш юритишни ту
гатишга;

6) биринчи инстанция, апелляция, 
кассация ёки тегишли тафтиш инс-
танцияси судининг хусусий ажрими
ни бекор қилишга;

7) биринчи инстанция, апелляция, 
кассация ёки тегишли тафтиш инс-
танцияси судларининг ажримларини 
ўзгартиришга.

37. Тафтиш инстанцияси суди
нинг ҳукми ва ажрими ЖПКнинг 
5216 ва 52119-моддалари талабла
рига мувофиқ бўлиши, хусусан, 
унда тафтиш шикояти (хусусий ши
кояти), протес ти (хусусий протести)
да келтирилган ҳар бир важ муҳо
кама этилиб, унинг асослилиги ёки 
асоссизлиги юзасидан хулосалар 
баён этилиши шарт.

Шикоят (хусусий шикоят), протест 
(хусусий протест) қаноатлантирил
май қолдирилганда тафтиш инс-
танцияси судининг ажримида қуйи 
инстанция судининг ҳукми, ажрими 
қонуний, асосли ва адолатли деб 
топилганлигининг, шикоят (хусусий 
шикоят) ёки протест (хусусий про
тест) эса, қаноатлантирилмасдан 
қолдирилганлигининг асослари кўр
сатилиши керак.

Қуйи инстанция судининг ҳукми, 

ажрими бекор қилинган ёки ўзгар
тирилган тақдирда, тафтиш инстан
цияси судининг ҳукмида, ажримида 
қонуннинг қайси нормалари талаб-
лари бузилганлиги ва бекор қилина
ётган ёки ўзгартирилаётган қарор
нинг асоссизлиги нимадан иборат 
эканлиги кўрсатилиши керак.

38. Агар муайян сабабга кўра, ай
рим маҳкумларга нисбатан қонун
да белгиланган муддатда берил-
ган тафтиш шикояти (протести) 
бошқа маҳкумларга нисбатан иш 
кўрилгандан сўнг келиб тушса ёки 
маҳкумнинг, унинг ҳимоячисининг 
ёки қонуний вакилининг тафтиш 
шикояти шу маҳкумга нисбатан 
процесснинг бош қа иштирокчиси 
томонидан берилган шикоят (про
тест) кўрилгандан сўнг келиб тушса, 
тафтиш инстанцияси суди ЖПКнинг 
5217-моддасида белгиланган қоида
ларга риоя қилиши керак.

39. Тафтиш инстанцияси суди 
жи ноят ишини Олий суд раиси
нинг, Бош прокурорнинг ЖПКнинг 
485-моддасида назарда тутилган 
асосларга кўра билдирилган протес-
ти (хусусий протести) бўйича Олий 
суднинг Раёсатида тафтиш тартиби
да такроран кўриб чиқади.

ЖПКнинг 5218-моддасига муво
фиқ, жиноят ишини тафтиш тарти
бида такроран кўриб чиқиш учун 
протест билдириш масаласини ҳал 
этиш мақсадида суддан талаб қилиб 
олишга ЖПКнинг 511-моддасида 
кўрсатилган шахсларнинг илтимос
номалари, шунингдек, судьянинг 
тақдимномаси, оммавий ахборот 
воситаларининг хабарлари сабаб 
бўлади. 

ЖПКнинг 52120-моддасида таф
тиш тартибида протест (хусусий 
протест) билдириш тўғрисидаги ил
тимоснома мазмуни юзасидан му
айян талаблар белгиланган бўлиб, 
илтимоснома ушбу талабларга жа
воб бермаган, шунингдек, ЖПКнинг 
5219-моддасида кўрсатилган ҳол
ларда хат билан уни берган шахсга 
қайтарилади.

Олий суднинг Раёсатида тафтиш 
тартибида такроран иш юритиш 
ЖПК нинг 55 ва 562-бобларида на
зарда тутилган қоидалар инобатга 
олинган ҳолда, биринчи инстанция 
судида иш юритиш қоидалари асо
сида олиб борилади.

Ишни тафтиш тартибида такро
ран кўриб чиқиш чиқиш натижала
рига кўра, Олий суднинг Раёсати 
ЖПКнинг 52117-моддасида назарда 
тутилган ваколатлари доирасида 
ҳукм ёки қарор чиқаради.

Олий суд Раёсатининг ҳукми, қа-
рори узил-кесил бўлиб, бундан 
ЖПК нинг 485-моддаси 6 ва 7-банд
ларида ҳамда 5217-моддасида на
зарда тутилган ҳоллар мустасно.

40. Суд қарорларининг қонуний
лиги ва асослилигини шубҳа ости
да қолдирувчи ҳолатлар – суднинг 
ҳукми, ажрими қонуний кучга кирган 
пайтда мавжуд бўлган, бироқ судга 
маълум бўлмаган, шунингдек, суд 
қарорлари қонуний кучга киргандан 
сўнг аниқланган ҳолатлар билан 
боғлиқ бўлса, бундай суд қарорини 
қайта кўриб чиқиш масаласи фақат 
янги очилган ҳолатлар бўйича ЖПК-
нинг 57-бобида назарда тутилган иш 
юритиш қоидалари асосида ҳал эти
лиши мумкин.

41. ЖПКнинг 298 ва 300-моддала
рида назарда тутилган асослар мав
жуд бўлганда, шунингдек, суришти
рув, дастлабки тергов юритилган ёки 
суд муҳокамаси вақтида қонун бузи
лишига йўл қўйилганлигини аниқла
ган тақдирда, тафтиш инстанцияси 
суди хусусий ажрим чиқариш йўли 
билан тегишли орган ёки мансабдор 
шахснинг эътиборини бунга жалб 
этиши мумкин.

Суд қарорлари ўзгаришсиз қолди
рилганда, тафтиш инстанцияси суди 
унинг қонунийлиги ва асослилигини 
шубҳа остига олувчи хусусий ажрим 
чиқаришга ҳақли эмас.

42. Процессуал қонун нормалари
ни бир хилда ва тўғри қўлланилиши 
амалиётини шакллантириш мақса
дида Ўзбекистон Республикаси Ҳар
бий суди, Қорақалпоғистон Респуб-
ликаси суди, вилоятлар ва Тошкент 
шаҳар судларига ҳамда Ўзбекистон 
Республикаси Олий судининг Жино
ят ишлари бўйича судлов ҳайъатига 
жиноят ишларни тафтиш тартибида 
кўриш суд амалиётини умумлашти
риб бориш тавсия этилсин.

Ўзбекистон Республикаси
Олий суди раиси   Б. ИСЛАМОВ
  
Пленум котиби,
Олий суд судьяси   Н. ХАКИМОВА

Бугунги кун-
да касаба уюшма-

ларининг 34 мингдан 
ортиқ бошланғич ташки-
лоти мавжуд. Деярли бар-
ча бош ланғич касаба уюш-

малари ташкилотлари 
юридик шахс мақомисиз 

фаолият юритиб 
келмоқда.

Куч-адолатда 2024 йил 12 июль 5№ 32-33 (1015)

МАЪНАВИЙ ЗАРАР
Қонун кўмаги

у єандай тартибда єопланади?

Маънавий зарарни қоплаш миқдори жабрланувчига ет-
казилган жисмоний ва маънавий азобларнинг хусусия ти, 
шунингдек, айб товон тўлашга асос бўлган ҳол-

ларда зарар етказувчининг айби даражасига қараб суд 
томонидан аниқланади.

ЮРИДИК ШАХС
Моҳият

УШБУ МАҚОМГА ЭГА БЎЛМАГАН КАСАБА УЮШМАЛАРИ 
ТАШКИЛОТЛАРИ ҚЎЛЛАБ-ҚУВВАТЛАНМОҚДА

 (Бошланиши 1-бетда)
Маълумки, “Касаба уюш-

малари тўғрисида”ги қо
нунга асосан касаба уюш
маларининг бўлинмалари, 
бошланғич касаба уюшма
лари ташкилотлари юридик 
шахс мақоми билан ёки юри
дик шахс мақомисиз ташкил 
этилиши мумкин.

Бугунги кунда мамлакати
мизда касаба уюшмалари
нинг 34 мингдан ортиқ бош
ланғич ташкилоти мавжуд. 
Деярли барча бош ланғич 
касаба уюшмалари ташки
лотлари юридик шахс мақо
мисиз фаолият юритиб кел
моқда.

Бу борада Президентимиз
нинг 2022 йил 18 ноябрда қа
бул қилинган “Болаларнинг 
дам олишларини тизимли 
ташкил этиш ва соғлом-
лаштириш ишларини янада 

такомиллаштиришга доир 
қўшимча чо ра-тадбирлар 
тўғрисида”ги қарори алоҳи
да ўрин тутганини қайд этиш 
лозим. Чунки ушбу қарорда 
юридик шахс мақомига эга 
бўлмаган касаба уюшмала
рининг бўлинмалари ва бош
ланғич касаба уюшмалари 
ташкилотларининг тўлиқ фа
олият юритишини таъмин
лашга доир вазифалар бел
гилаб берилди. 

Бироқ амалдаги қонунчи
ликда юридик шахс мақомига 
эга бўлмаган касаба уюшма
ларининг бўлинмалари ва 
бошланғич касаба уюшмала
ри ташкилотларини давлат 
рўйхатидан ўтказишга оид 
қоида мавжуд эмас. Бу эса 
айни тузилмалар ўз фаолия
тини амалга оширишида тур
ли қийинчиликларни юзага 
келтирмоқда.

Миол учун айтсак, юридик 
шахс мақомига эга бўлма
ган касаба уюшмаларининг 
бўлинмалари ва бошланғич 
касаба уюшмалари ташки
лотлари банк ҳисобварақла
рини очиш билан боғлиқ 
муаммоларга дуч келмоқда. 
Чунки бунинг учун солиқ 
тўловчининг идентификация 
рақамини олиш талаб этила
ди. Қолаверса, молиявий ва 
шартномавий муносабатлар
га киришишда ҳам уларнинг 
давлат руйхатидан ўтказил
гани муҳим аҳамиятга эга.

Шу маънода Олий Мажлис 
Сенатининг 53-ялпи 
мажлисида юридик 
шахс мақомига 
эга бўлма
ган касаба 
уюшмала
рининг бў
л и н м а 
лари ва 
б о ш -
л а н ғ и ч 
к а с а б а 
уюшмалари 
ташкилотла
рини давлат 
рўйхатидан ўтка
зиш тартибини белги
ловчи қонун маъқуллангани
ни алоҳида таъкидлаш жоиз.

Айтиш керакки, ушбу янги 
қонун асосида “Касаба 
уюшмалари тўғрисида”ги 
қонун ҳамда Солиқ кодек
сига тегишли қўшимчалар 

ва ўзгартириш лар киритил
моқда. 

Аввало, юридик 
шахс мақомига 

эга бўлма
ган касаба 

у ю ш м а 
л а р и 
н и н г 
бўлин 
малари 
ва бош-
ланғич 

к а с а б а 
у ю ш м а 

лари таш
к и л о т л а р и 

ўз ихтиёрига 
асосан адлия ор

ганларида ҳисобга қўйили
ши белгиланмоқда.

Шунингдек, адлия орган
ларида ҳисобга қўйилган 
юридик шахс мақомига эга 
бўлмаган касаба уюшмала
рининг бўлинмалари ва бош-

ланғич касаба уюшмалари 
ташкилотларига солиқ тўлов
чининг идентификация рақа
ми уларнинг ихтиёрига кўра, 
берилиши кўзда тутилмоқда.

Мухтасар айтганда, се
наторлар томонидан маъ
қулланган ушбу янги қонун 
хўжалик юритувчи субъект-
ларда фаолият юритаётган 
ишчи-ходимларнинг ижти
моий-иқтисодий ҳимоясини 
янада кучайтиришга хизмат 
қилади. Бундан ташқари 
юридик шахс мақомига эга 
бўлмаган касаба уюшмала
рининг бўлинмалари ва бош
ланғич касаба уюшмалари 
ташкилотлари ўз молиявий 
фаолиятини тўлиқ амалга 
оширилиши таъминланади.

Қобил ТУРСУНОВ,
Олий Мажлис Сенати 

Бюджет ва иқтисодий 
ислоҳотлар масалалари 

қўмитаси раиси ўринбосари

Менда таклиф бор

ҚАЙСИАШЁЛАР 
совуқ қурол деб аталади?

 (Бошланиши 1-бетда)
Айтиш керакки, ушбу қа

рорга мувофиқ, эндиликда 
юридик шахс ташкил этган 
ҳолда фаолият юритаётган 
тадбиркорларга субсидия
лар, солиқ ва божхона имти
ёзлари ҳамда преферен
циялар (қўллаб-қувватлаш 
чоралари) уларнинг махсус 
рейтинг даражасидан келиб 
чиққан ҳолда берилади.

Айтиш керакки, қарор та
лабига кўра, қўллаб-қувват
лаш чоралари “В” ва ундан 
юқори рейтинг даражасига 
эга тадбиркорларга нисбатан 
тақдим этилади. Яъни “ААА” 
тоифа – амалдаги миқдор
нинг 100 фоизи, “АА” тоифа 
– амалдаги миқдорнинг 90 
фоизи, “А” тоифа – амалдаги 
миқдорнинг 80 фоизи, “ВВВ” 
тоифа – амалдаги миқдор
нинг 70 фоизи, “ВВ” тоифа 
– амалдаги миқдорнинг 60 
фоизи, “В” тоифа – амалдаги 
миқдорнинг 50 фоизи тарти
бида белгиланади.

Қўллаб-қувватлаш чора

лари рўйхатдан ўтганига 6 ой 
бўлмаган, шунингдек, давла
тимиз раҳбарининг 2022 йил 
30 декабрдаги “Республика 
ҳудудларини тоифалар-
га ажратиш ва тадбиркор-
ликни қўллаб-қувватлаш-
нинг табақалаштирилган 
тизимини жорий этиш чо-
ра-тадбирлари тўғриси-
да”ги Фармонига мувофиқ 4 
ва 5-тоифадаги туманларда 
фаолият юритаётган тадбир
корларга уларнинг рейтинг 
даражасидан қатъи назар, 
амалдаги миқдорларда тақ
дим этилади.

Яна бир эътиборли жиҳат 
шундан иборатки, Президент 
қарорида тадбиркорларнинг 

рейтинг даражаси пасайган 
тақдирда, қўллаб-қувватлаш 
чораларини тақдим этиш 3 
ой давомида сақлаб қоли
ниши, юқорилаган тақдирда 

қўллаб-қувватлаш чоралари 
кейинги ойдан бошлаб янги
ланган рейтинг даражасига 
мувофиқ миқдорларда тақ
дим этилиши белгиланган.

Бундан ташқари 2025 йил 
1 январдан “subsidiya.mf.uz” 
платформасида тадбиркор
ларга тақдим этиладиган 
қўллаб-қувватлаш чорала
рининг турлари, муддатлари 
ва тартибини ўз ичига ол
ган алоҳида реестр юрити
лиши ҳамда тадбиркорлик 
субъект ларига тақдим эти
ладиган субсидиялар, имти
ёзлар ва преференциялар
ни мақбуллаштириш ҳамда 
уларнинг самарадорлигини 
таъминлаш бўйича комиссия 
тузилиши белгиланмоқда.

Хулоса ўрнида айтиш ло
зимки, тадбиркорлик субъект-
ларини қўллаб-қувватлаш 
давлатимиз сиёсатининг асо
сий йўналишларидан бири 
бўлиб, тадбиркорлар ушбу 
шароитлардан унумли фой
даланиши ҳамда халқимиз 
фаровонлигига ўз ҳиссасини 
қўшиши лозим.

Ҳусниддин 
ЖАМОЛИДДИНОВ,

Фарғона туманлараро 
иқтисодий суди судьяси

ТАДБИРКОРЛАР
ШАРҲ

УЧУН ИМТИЁЗЛАР
соҳа вакилларини янада самарали фаолият юритишга ундайди

“Самарқанд шаҳрида илк 
маротаба 7 ёшдан 70 ёшгача 
ўткир сюжетли “Қабр” номли 
фильмга кинокас¬тинг ўткази
лади! Шошилинг, имкониятни 
қўлдан бой берманг!

Манзил: Пастдарғом тумани 
“Маданият” бўлими зали”.

Айтиш керакки, Жума 
шаҳридаги “Маданият” бўлими 
биноси ва гавжум масканлар
га осиб қўйилган ушбу эълон 
катта-кичикни бирдек қизиқти
риб қўйди. Айниқса, бу эълон 
интернет тармоқлари орқа
ли ҳам тарқатилгач, нафақат 
пастдарғомлик лар, балки қўш
ни тумандагиларнинг ҳам эъти
борини тортди. 

Бу ёғини сўрасангиз, суратга 
олиниши режалаштирилаёт
ган фильм режиссёри Раҳмат 
Раҳимов (исм-шарифлар ўзгар
тирилган) пойтахтдан келган, 
бир қатор фильмларда маҳо
рат билан роллар ижро этган 

экан. Қўлида “Ёш режиссёрлар 
тўгараги раҳбари” деган гувоҳ
номаси ҳам бор. 

Орадан кўп вақт ўтмай, Жума 
шаҳридаги “Маданият” бўли
мига кинода роль ижро этиш 
истагидаги талабгорлар омад
ларини синаб кўриш учун оқиб 
кела бошлади. Р.Раҳимов даст
лаб уларга шу кунгача олган 
фильмлари ҳақида маълумот 
берар ва лавҳаларини қўл те
лефони орқали кўрсатар эди. 
Сўнгра энди суратга олиниши 
режалаштирилаётган “Қабр” 
фильми, воқеалар ривожи, 
қаҳрамонлар, қаерда олиниши, 
муваффақияти хусусида тў
либ-тошиб гапирарди. Айниқса, 
фильмнинг кенг қамровлилиги, 
бир эмас, 5 нафар бош қаҳра
мон ва катта-кичик ёшдаги ёр
дамчи қаҳрамонлар образидан 
иборатлиги талабгорларнинг қи
зиқишини баттар оширарди.

(Давоми 6-бетда) 

ТАСВИРГА 
олинмаган кино

Жиноятга жазо муқаррар

ёхуд 
фирибгарнинг 

антиєа 
алдови

 (Бошланиши 1-бетда)
Маълумки, “баданга ши

каст етказиш” деганда, ин
сон органлари ёки организми 
тўқималари анатомик тўкис
лиги ёки улар физиологик 
вазифасининг ташқи таъсир 
оқибатида бузилиши тушуни
лади.

Амалдаги Жиноят кодек
сининг 104-моддасида содир 
этилаётган пайт да ҳаёт учун 
хавфли бўлган қасддан ба
данга оғир шикаст етказиш 
натижасида кўриш, сўзлаш, 
эшитиш қобилия тини йўқо
тиш ёхуд бирон аъзонинг 
ишдан чиқиши ёки унинг фа
олияти тамоман йўқолиши, 
руҳий ҳолатининг бузили
ши ёки соғлиғининг бошқача 
тарзда бузилишига, умумий 
меҳнат қобилиятининг ўттиз 
уч фоизидан кам бўлмаган 
қисмининг доимий йўқолиши 
ёки ҳомиланинг тушиши ёхуд 
баданнинг тузалмайдиган 
да ражада хунуклашишига 
сабаб бўлса ва ушбу кодекс
нинг 1261-моддасида назарда 
тутилган жиноят аломатлари 
мавжуд бўлмаса, ушбу қил
мишга жиноий жавобгарлик 
белгиланган.

Бундан ташқари ушбу мод
данинг 2-қисми “л” бандида 
қуролни ёки совуқ қурол сифа
тида фойдаланилиши мумкин 
бўлган ашёларни ишлатиб 
содир этганлик учун ҳам жа
вобгарлик назарда тутилган.

“Қурол тўғрисида”ги қо
нунда совуқ қурол сифати
да фойдаланилиши мумкин 
бўлган ашёга таъриф берил
ган. Унга кўра, касбий, ишлаб 
чиқариш ёки спорт фаолияти
да ёхуд хўжалик-маиший мақ
садларда фойдаланиш учун 
мўлжалланган, саноат усули
да ёки қўлбола тарзда ясал
ган тиғли, кесувчи ашёлар 
(пичоқлар, бигизлар ва бошқа 
учи ўткирланган санчилади
ган, кесувчи ашёлар), жисмо
ний куч ишлатганда шикаст 
етказиши мумкин бўлган ашё
лар (бейсбол биталари, со
фтбол ўйини учун биталар) 
совуқ қурол сифатида фойда

ланилиши мумкин бўлган ашё 
деб топилади.

Амалиётда шахс баданга 
оғир шикаст етказиш жиноя
тини турли ашёлар ни(темир 
ва тош бўлаги, кетмон даста
си ва шу каби тиғли, кесувчи 
бўлмаган) қўллаб содир этиш 
ҳолатлари ҳам учраб туради. 
Бироқ қонунчилик мазмуни
дан келиб чиққан ҳолда ушбу 
ашёларни совуқ қурол сифа
тида фойдаланилиши мумкин 
бўлган ашё, деб топиш мум
кин эмас. Шу боис суд-кри
миналлистика экспертизаси 
томонидан ушбу ашёларни 
совуқ қурол сифатида фой
даланиш мумкин бўлган ашё, 
деб топиб бўлмаслик ҳақи
да хулосалар берилмоқда. 
Ҳолбуки, ушбу ашёлар киши
нинг соғлигига амалда ши
каст етказиши мумкин бўлган 
ашё ҳисобланади.

Яна бир эътиборли ҳолат 
шуки, Жиноят кодексининг 
277-моддаси 2-қисми “в” бан
дида (безорилик) совуқ қурол 
ёки кишининг соғлиги учун 
амалда шикаст етказилиши 
мумкин бўлган нарсаларни на
мойиш қилиб, уларни қўллаш 
билан қўрқитиб ёхуд қўллаб 
жиноят содир этганлик учун 
жавобгарлик белгиланган. Бу 
эса, ўз навбатида, қонунни қўл
лаш амалиётида чалкашликни 
келтириб чиқармоқда.

Шу боис Жиноят кодекси
нинг 104-моддаси 2-қисми “л” 
бандини “қуролни ёки совуқ 
қурол сифатида фойдалани
лиши мумкин бўлган ашёлар
ни ишлатиб ёхуд кишининг 
соғлиги учун амалда шикаст 
етказилиши мумкин бўлган 
нарсаларни қўллаб содир эт
ганлик учун” деган таҳрирда 
ўзгартириш мақсадга муво
фиқдир.

Ушбу таклиф қонунчилик
даги бўш лиқни тўлдириши 
баробарида жиноий қилмиш
нинг аниқ малакаланиши ва 
унга мос жазо турини тайин
лашга хизмат қилади. Бу эса, 
пировардида одил судлов 
сифатининг ошишига ҳисса 
қўшиши шубҳасиз.

Шаҳзод БАХТИЁРОВ,
Қашқадарё вилояти 

суди судьяси

 (Бошланиши 1-бетда)
Шу ўринда айтиш керакки, маъна

вий зарарни қоплаш миқдори жабр
ланувчига етказилган жисмоний ва 
маънавий азобларнинг хусусия ти, 
шунингдек, айб товон тўлашга асос 
бўлган ҳолларда зарар етказувчи
нинг айби даражасига қараб суд то
монидан аниқланади. 

Маънавий зарар уни етказувчи
нинг айбидан қатъий назар, фуқа
ронинг ҳаёти ва соғлиғига ошиқча 
хавф манбаи томонидан, фуқарони 
қонунга хилоф тарзда ҳукм қилиш, 
қонунга хилоф тарзда жиноий жа
вобгарликка тортиш, эҳтиёт чораси 
сифатида қамоққа олиш ёки муносиб 
хулқ-атворда бўлиш ҳақида тилхат 
олишни қонунга хилоф тарзда қўл
ланиши, маъмурий жазо қўллаш ва 

ушлаб туриш натижасида ор-номус, 
қадр-қиммат ва ишчанлик обрў-эъ
тиборини ҳақоратловчи маълумот
ларни тарқатиш туфайли етказилган 
бўлса ҳамда қонунда назарда тутил
ган бошқа ҳолларда қоп ланади.

Мисол тариқасида айтадиган 
бўл  сак, Кармана туманида яшовчи 
Икром Ҳасанов (исм-шарифлар ўз
гартирилган) судга даъво аризаси 
билан мурожаат қилиб, туғруқхона 
ходимларининг ай би билан турмуш 

ўртоғи Комила Ҳасанова ва туғила
жак фарзанди вафот этгани учун бир 
миллиард сўм миқдорида маънавий 
зарарни ундириб беришни сўраган. 
Она-боланинг ўлими бўйича тайин
ланган экспертиза хулосасида ушбу 
ҳолат даволаш тартибига риоя қи
линмагани ва ўз вақтида тиббий чо
ра-тадбирларнинг кўрилмагани на
тижасида рўй бергани қайд этилган. 

Қонунчиликда туғилиб яшаб ке
тиш имкони бўлган ва жавобгарлар

нинг айби билан она қорнида нобуд 
бўлган гўдак учун ҳам товон пули
ни талаб қилиш мумкинлиги бел-
гиланган.

Қисқаси, суд қонун талаби ва иш 
ҳолатларидан келиб чиқиб, Комила 
Ҳасанова ва унинг ҳомиласи ўлими 
туғруқхона ходимларининг ўз хиз
мат вазифаларини лозим даражада 
бажармагани оқибатида содир бўл
ганини аниқлади. Бунинг оқибатида 
И.Ҳасанов ва уч нафар вояга етма
ган фарзанди жисмоний ва маъна
вий азобларни бошидан ўтказганини 
инобатга олинди. Шу сабабли даъво 
аризасини қисман қаноатлантириб, 
етказилган маънавий зарар учун жа
вобгарлардан солидар тартибда 200 
миллион сўм товон пули ундириш 
тўғрисида ҳал қилув қарори қабул 
қилди.

Хулоса ўрнида таъкидлаш жоиз
ки, қонунчиликда кишига етказилган 
маънавий зарар қопланиши кафо
латланган. Бу инсон ҳуқуқлари ва 
қонуний манфаатлари қонун ҳимоя
сида эканидан далолатдир.

Насиба ТЎРАЕВА,
фуқаролик ишлари бўйичка 

Кармана туманлараро 
суди судьяси

  (Бошланиши 1-бетда)
Амир Темур тузган армия ўта инти

зомли бўлиб, саркарда муҳораба чоғи 
қўшин қисмларини санъаткорона бош-
қариш, жанг тақдири ҳал бўладиган 
жойларга ҳарбий кучларни ўз вақтида 
усталик билан йўллаш, ҳар қандай тў
сиқ ва ғовни тадбиркорлик билан ошиб 
ўтиш, лашкарнинг жанговар руҳини 
зарур даражада сақлашга муяссар 
бўлган. Қўшин таркиби турли жойлар
дан йиғилган аскарлардан иборат эди. 
Қўшин сон жиҳатдан аниқ ва пухта 
ташкил қилиниб, унинг жанговар тар
тиби жангдан-жангга такомиллашиб 
борган, энг илғор қу рол-аслаҳалар 
билан қуролланган, қисмлар бир-би
ридан кийим-боши, байроғи ва туғи 
билан фарқланган. Бу жанг пайтида 
қўшинни бошқаришда қўл келган.

«Темур тузуклари»да қайд этили
шича, сафар чоғида оддий аскарлар
нинг ҳар ўн саккизтасига битта чодир 
берилган. Ҳар бир жангчи иккита от, 
ёй, совут, қилич, жуволдиз, қоп, ўнта 
нина, арра ва тери халтага эга бўл
ган. Сара жангчиларнинг ҳар бештаси 
бир чодирга жойлашган. Уларнинг ҳар 
бири дубулға, совут, қилич, ўқ-ёй, са
доқ ва буйруқда кўрсатилган миқдор
да от билан таъминланган. Ҳарбий 
санъат сир-асрорини билган, душман 

сафини пароканда қилиш йўл-йўриғи
ни яхши эгаллаган, мушкул пайтларда 
дадил ҳаракат қиладиган, ҳеч қандай 
тўсиқдан тап тортмайдиган, қўшинда 
содир бўлиши эҳтимолдан холи бўл
маган тартибсизликни вақтида бар
тараф эта оладиган ёвқур ва моҳир 
жангчиларгина лашкарбошиликка қў-
йилган.

Соҳибқирон бобомиз ўз қўшинининг 
ҳарбий такомилига катта эътибор бе
риб, “амир ва амирул-умаро”, яъни 
“бош амир” каби юқори даражали ҳар
бий унвонлар жорий этади. Шу каби 
олий даражали унвонларга эга бўлган 
иқтидорли саркардаларга у ҳатто ви
лоят ҳокимлиги ёки ноиблигини инъом 
этган.

Лашкар “туман” – ўн минглик, “ҳазо
ра” – минглик, “қўшун” – беш юзлик ва 
“айл” – ўнлик бирикмаларга бўлинган. 
Туманларда аскарлар сони ўн минг, 
қўшинда юз нафардан ортиқ бўлган. 
Амир Темур ўн минглик учун “туман 
оғаси”, минглик бўлинмалар учун 
“мириҳазора”, юзлик лар учун “қўшун
боши” ва ўнликлар учун “айлбоши” 
каби ҳарбий мансаблар таъсис этган, 
уларнинг ҳақ-ҳуқуқи, маоши белгилаб 
берилган.

Жангда баҳодирлик кўрсатиб ғала
ба қозонган амир учун инъомлар ҳам 

белгилаб қўйилган. Қайси амир би
рон қўшинни енгса ёки вилоятни фатҳ 
этса, у туғ, ноғора, баҳодирлик мар
табаси, давлат кенгашларига кириш 
ҳуқуқи ҳамда бирон сарҳаднинг ноиб
лиги билан сийланган. Ҳар бир зобит 
жанг қилиш услубларини яхши били
ши шарт ҳисобланган. Оддий навкар 
низомни қатъий бажаришга мажбур 
бўлиб, жангда у довюрак бўлиши, 
омонлик истаган душманга юмшоқ му
омала ва адолатли бўлиши лозим эди.

Тактика жиҳатидан Соҳибқирон 
Амир Темур қўшини еттита тактик 
қисм-кучларга бўлинган, разведка 
аъло даражада йўлга қўйилган. Қисм
ларнинг жанг гоҳда зарур даражада 
ҳаракат қилиши учун чора-тадбирлар 
ишлаб чиқилган, уларни жанг чоғида 
бошқаришга алоҳида эътибор қара
тилган. Қисмлараро алоқа юқори са
вияда бўлиши, ҳарбий бош лиқларнинг 
тўғри танлангани муҳораба натижаси
га самарали таъсир кўрсатган.

Соҳибқирон бобомиз ҳар бир юриш 
олдидан аркони давлат, вазирлар, 
саркардалар, амирзодалар, беклар ва 
амирларни ҳарбий кенгаш — машва
ратга тўплаган, сўнгра аскар йиғиш 
учун махсус буйруқ эълон қилинган, 
қисмлар ҳарбий кўрикдан ўтказилган.

Амир Темурнинг ҳарбий санъат ри

вожига қўшган улкан хизматларидан 
яна бири қўшин қанотларини жанг 
чоғида душман ҳужумидан муҳофаза 
қилиш ва, аксинча, ғаним кучларини 
ён томондан айланиб ўтиб, ортдан 
зарба бериш мақсадида тузилган от
лиқ қисм — канбулнинг жорий этили
шидир.

Амир Темур қўшинини Жаҳонгир 
Сайфуддин ва Пурҳусайн барлослар, 
Оқ Буға, Усмон Аббос, Муҳаммад 
Сул тон Қамарий, Ўрус Буға, Ҳамза 
Сулдуз, Амир Муризода, Муҳаммад 
Қазғон, Сариқ Атка ва Музаффар Уч 
Қаро каби жангларда шуҳрат топган 
маҳоратли ва жасур кишилар бошқар
ган.

Соҳибқирон Амир Темур ана шу 
тарзда ўз замонининг энг қудратли 
жанговар армиясини ташкил қилишга 
муваффақ бўлган. Душман мудофа
асини моҳирона яксон қилиш, ғаним
нинг йирик шаҳарларига қўққисдан 
зарба бериш, мустаҳкам қалъа, қўрғон 
ва ҳисорларни узоқ муддат қамал қи
лиш, ёв кучларини иложи борича кенг 
кўламда қуршовга олиш, рақибни таъ
қиб қилиш каби стратегик режалар
ни кўзлаб иш юритиш Соҳибқиронга 
фақат ғалаба олиб келган.

Умуман, Амир Темур барпо қилган 
қудратли қўшин жаҳоннинг ўша вақт
даги энг илғор армияси сифатида тан 
олингани, кейинчалик буюк саркар
далар, ҳарбий мутахассислар томо
нидан эътироф этилгани, бир неча 
асрлар мобайнида ибрат вазифасини 
ўтагани бежиз эмас.

Ҳозирги пайтда ҳам кўплаб ҳарбий 
академияларда Амир Темур ҳарбий 
тактикаси ўқиб-ўрганилаётгани буюк 
аждодимиз ҳарбий заковатининг нақа
дар юксак бўлганидан далолатдир.

Рустам ЖАББОРОВ,
филология фанлари бўйича

фалсафа доктори

Маълумки, табиатда ки
мёвий моддаларнинг сони 
кўп. Бироқ сув ҳеч бир 
жиҳати билан бош қа мод
даларнинг хусусиятла
рини такрорламайди.

ХХ асрнинг энг буюк 
кашфиётларидан 
бири — сув нинг 
хотираси борли
ги аниқлангани 
бўлди. Бир қа
рашда ишониш 
қи йин, аммо 
ҳақиқат шун
даки, сув қайси 
манзилларни 
босиб ўтганини, 
шунинг дек, яхши 
ва ёмон муноса
батларни, ҳатто ўзига 
нисбатан эътиборсизликни 
теран фарқлаб, шунга яраша 
жавоб бериш қобилиятига эга 
экани илмий тадқиқотларда 
ўз исботини топди.

Табиий фанлардаги қатъ
ий қонуниятлар барча мод
далар учун бирдек дахл¬дор. 
Масалан, модда зичлигининг 
ҳароратга боғлиқлиги ма
саласини олиб кўрадиган 
бўлсак, кимё фанида қайд 
этилган 10 миллондан ортиқ 
моддаларнинг деярли бар
часида зичлик ҳарорат па
сайган сари ортиб боради. 
Энди ўзингиз тасаввур қилиб 
кўринг: айни шу қонуният 
сувга ҳам тегиш ли бўлганда 
қандай ҳолат юз берарди?

Албатта, ҳарорат пасай
иши билан сувнинг зичлиги 
ортиб бориб, 00 даражадан 
пастда, яъни муз ҳолати
да унинг зичлиги энг юқо
ри даражада бўларди. Бу 
охир-оқибат муз сувга нисба
тан оғир бўлиб, унинг остига 
чўкарди, деган маънони анг
латади. Агар ҳақиқатан ҳам, 
шундай ҳолат рўй берганда, 
дарё, денгиз ва уммонлар
нинг сувлари батамом музга 
айланар ва охир-оқибат сув 
бағридаги тирик жон буткул 
қирилиб битарди.

Хайриятки, табиатдаги 
жуда кам сонли моддалар 
қатори сув ҳам бу қонуниятга 
бўйсунмайди. Бошқача айт-
ганда, сув то 40 даражага 
қиздирилганда унинг зичли
ги ортиб боради, ундан сўнг 
ҳарорат пасайиши билан 
сувнинг зичлиги камайиши 
натижасида музнинг зичли
ги сувникидан доимо кичик 
бўлади. Бу эса, қишда фақат 
юза қисми музлаган кўл, дарё 
ва уммон остида ҳам ҳаёт да
вом этишини билдиради.

Сувнинг мўъжизакор ху
сусиятлари ҳақида фикр 
юритганда, унинг иссиқликка 
муносабати янада ғаройиб 
эканини таъкидлаш жоиз. 
Биринчидан, сувнинг иссиқ
лик сиғими бошқа суюқлик-
ларга қараганда энг юқори 
ҳисобланади. Масалан, сув-
ни 10 даражага қиздириш 
учун талаб этиладиган энер
гия бошқа суюқликлардан 
энг камида икки баробар, 
темирга нисбатан 10 марта, 
олтиндан 40 марта ортиқ. 
Бу ҳолатни янада аниқроқ 
ифодалайдиган бўлсак, ер 
юзининг қарийб 75 фоизи 
сув билан қопланган бўлиб, 
айнан иссиқлик сиғимининг 
юқорилиги туфайли сув 
қуёшдан келаётган иссиқлик 
энергиясининг катта қисмини 
ютади ва ерни ортиқча қизиб 
кетишдан сақлайди.

Янада қизиқарлиси, барча 
тирик организмлар, хусусан, 

инсон танасининг ўртача 70 
фоизини сув ташкил этади. 
Сувнинг иссиқлик сиғи
мининг ғаройиб тарзда 
юқори бўлиши туфайли, 

инсоннинг тана ҳаро
рати 36-37 даража 

оралиғида тутиб ту
рилмаганда, орга

низмдаги оқсил
лар аллақачон 
куйиб кетарди.

Иккинчидан, 
иссиқлик сиғи
мининг ҳаддан 
ташқари юқо
ри бўлиши ҳам 

мақсадга муво
фиқ эмас. Агар 

бу қиймат жуда кат
та бўлса, инсон тана 

ҳароратини доимий тутиб 
туриши учун эртаданкечгача 
тинмай овқатланиши талаб 
этиларди. Аниқланишича, 0 
дан то 37 даражагача сув
нинг иссиқлик сиғими камай
иб боради. Ундан юқорида 
эса, то 100 даражагача яна 
иссиқлик сиғими ортиб бора
ди. Айнан 37 даражада сув 
иссиқликни энг кам ютади. 
Сувнинг бундай ўзига хос 
ғаройиб хусусияти туфайли 
инсон кам энергия сарфла
ган ҳолда тана ҳароратини 
доимо мўътадил сақлашга 
муваффақ бўлади.

Учинчидан, муз, айниқса, 
қор парчалари ёруғлик нур
ларини жуда кучли синди
риш хусусиятига эга. Бунинг 
натижасида муз ва қор қуёш 
нурларини жуда кам миқдор
да ютиб, секинлик билан қи
зийди. Бу табиий ҳодисанинг 
ер юзида иқлимнинг мўъта
дил бўлиб туришида аҳамия
ти бениҳоя каттадир. Башар
ти, муз қуёш нурини кучли 
синдирмаганда, атиги ярим 
йил давомида Шимолий муз 
уммони, қолган ярим йиллик
да эса, Антарктида музла
ри эриб, уммонларда кучли 
тош қинлар юз берарди. 

Олимларнинг тадқиқотла
ри сувнинг ҳаёт эҳтиёжла
рига ғаройиб даражада мос 
келишининг янгидан-янги 
қир раларини очиб бермоқда. 
Профессор Гарольд Моро
виц сувнинг хусусиятлари 
ҳақида фикр юритаркан, 
шундай таъкидлайди: "Биз 
сув ҳақида нечоғлик кўп 
билимга эга бўлганимиз 
сайин табиат ва ҳаёт том 
маънода уйғун эканлигига 
иқрор бўламиз".

Микробиология профес
сори Майкл Дентоннинг 
фикрича, "Агар сувнинг 
ёпишқоқлиги салгина 
кўпроқ бўлганда қон-томир 
тизими мутлақо бефойда 
бўлиб қолар эди". 

Яъни сувнинг ёпишқоқлиги 
ҳам, унинг бошқа барча хусу
сиятлари ҳам ҳаёт учун энг 
идеал кўрсаткичларда яра
тилган. Суюқлик ёпишқоқли
гининг миллиардлаб турли 
хил кўрсаткичлари мавжуд, 
лекин улардан фақат битта
си ҳаётимиз пайдо бўлиши 
учун айнан зарур бўлган ҳол
да яратилган — бу сувдир.

Хулоса ўрнида айтишимиз 
мумкинки, ҳозирги вақтда 
фанда 10 миллиондан ортиқ 
моддалар маълум бўлиб, 
ҳар йили яна 100 минглаб 
янги моддалар синтез қилин
моқда. Лекин ҳанузгача илму 
фанга маълум моддалардан 
ҳеч бири сувнинг хусусиятла
ридан лоақал биттасини ҳам 
такрорламайди.

Ер юзидаги ҳаётнинг асосий 
манбаи бўлган бебаҳо неъмат — 

оддий сувнинг хусусиятлари шу қа-
дар кўп ва бетакрорки, уни ўрганган 

сари одамнинг ҳа рату қизиқиши ортиб 
бораверади.

  (Бошланиши 5-бетда)
*      *      *

– Сиз бош қаҳрамон роли
га жуда муносибсиз! – деди 
Р.Раҳимов ўзини Шаҳрўз Имо
мов деб таништирган, баланд 
бўйли, 26 ёшли йигитга. – Аммо 
кинога суратга тушишнинг ўзи
га хос шартлари бор. Аввало 
харажатлар учун 1 200 АҚШ 
доллари тўлашингиз керак. 
Чунки ҳар ким ўз роли учун ке
тадиган сарф-харажатни ўзи 
қоплаши лозим. Бош қаҳрамон 
бўламан деганлар жуда кўп, 
харажатига ҳам тайёр, фақат 
уларнинг ташқи кўриниши тўғри 
келмаяпти. Бу фильмда кўпги
на машҳур актёрлар ҳам рол 
ижро этишади, улар орқали та
ниқли бўлиб кетишингиз аниқ. 
Вақт жуда қисқа, кечгача ўйлаб 
кўриб, аниқ жавобини айтинг...

Кинода роль ижро этиш ор-
зу си ушалаётган Ш.Имомов ўй
лаб ҳам ўтирмай талаб қилин
ган пулни дарҳол Р.Раҳимовга 
олиб келиб беради. Шундан 
сўнг режиссёр бўлажак актёр
га тез орада суратга олиш жа
раёни бошланишини айтгач, 
иккиси эски таниш лардек қуюқ 
хайрлашишади.

Ботир Ғаффоров ҳам ки
нодаги ролини бошқа биров 
илиб кетмаслиги учун режис
сёр талаб қилган 900 АҚШ 
долларини тўлайди. “Кастинг”
дан муваффақиятли ўтган яна 
бир талагор, 7-синф ўқувчиси 
Ҳалимжон Самадов кинода 
суратга тушиш учун 150 АҚШ 
доллари ва 300 минг сўм бера
ди. Унинг холаваччаси Анвар 
эса, 50 АҚШ доллари эвазига 
фильм да роль ижро этиш им
кониятини қўлга киритади.

Хуллас, саккиз кун давом 
этган “кастингда” 30 нафар 
фуқаро иштирок этиб, улар
нинг 13 нафари (тўғрироғи, пул 
тўлаганлар) танлаб олинади. 
Талабгорлардан 23 619 814 
сўм миқдордаги маблағни қўл
га киритган Р.Раҳимов уларни 
пойтахтга олиб кетади. Йўл 
ха ражатларини ҳам ўзлари 
қоплашган бўлажак актёрлар 
пойтахтдаги “Макро” супер
маркетининг 3-қаватидаги рес-
торанда йиғилишади. Аммо 
негадир суратга олиш жараё
ни жуда қисқа кечади – атиги 
3-4 дақиқа, холос. Р.Раҳимов 
буни вақтнинг тиғизлиги билан 
изоҳлаб, фильмнинг қолган 

қисмлари Самарқанд вилояти
нинг турли ҳудудларида сурат
га олинишини маълум қилади.

*      *      *
Орадан икки ҳафта ўтгач, 

Р.Раҳимов бош роль ижрочи
си Шаҳруз Имомовга қўнғироқ 
қилиб, пойтахтга тезроқ етиб 
келишни тайинлайди.

– Раҳбарият фильмнинг да
вомини хорижда суратга олиш 
ҳақида топшириқ берди. Тўртта 
давлатда тасвирга олинади, — 
дейди Р.Раҳимов Ш.Имомов
ни қучоқ очиб кутиб оларкан. 
– Шунинг учун яна 4 800 АҚШ 
доллари тўлашингизга тўғри 
келади. Фақат сизни олиб кета
миз, қолган барча лавҳаларни 
олиб бўлдик. Кейинги ойда хо
рижга жўнаб кетамиз...

Р.Раҳимовнинг гапини эшит
гач, Ш.Имомовнинг кўнглида 
шубҳа туғилади: “Битта роль 
учун 6 000 доллар (аввал 1 200 
тўлаган) кўп эмасми?! Ҳақиқа
тан ҳам, шу фильм суратга оли
надими? Нега ҳалигача бирорта 
таниқли актёрнинг қораси ҳам 
кўринмайди?! Бу ерда бирон-бир 
алдов йўқми, ишқилиб?!”

Қисқаси, ана шундай 
шубҳа-гумонлар гирдобида қол
ган Ш.Имомов кинофильмнинг 
ўзи, суратга олиш жараёнлари 
ҳақида сўраб-суриштиришга ту
шади ва охир-оқибат буларнинг 
бари алдов экани, унинг ўзи 
фирибгар усталик билан қўйган 
тузоққа тушганини англаб ета
ди. Шундан сўнг у ҳуқуқни муҳо
фаза қилувчи идорага ариза 
билан мурожаат қилади. Нати

Шу ўринда ушбу фириб
гарлик қилмиши ҳақида фикр 
юритганда, унинг рўй бериши
нинг бир қатор сабаблари бор 
эканини таъкидлаш жоиз. Ху
сусан, фирибгар кимса ғаразли 
қилмишини амалга оширишни 
кўзлаган жой — Жума шаҳри
даги “Маданият” бўлими мута
саддилари “кастинг” ўтказиши
га розилик беришидан аввал 
фирибгарнинг тегиш ли ҳужжа
ти – кино олиш учун “Ўзбекки
но” миллий агентлиги махсус 
рухсатномаси бор-йўқлигини 
сўраши керак эди. Аммо “Ма
даният” бўлими мутасаддила
ри бунга масъулиятсиз билан 
қарашган ва ўз навбатида, 
бу эътиборсизлик ва лоқайд-
лик фирибгар ўз қилмишини 
эмин-эркин амалга оширишига 
имкон яратган. 

Иккинчидан, Р.Раҳимовнинг 
қўлидаги гувоҳноманинг амал 
қилиш муддати ҳам аллақачон 
ўтганига ҳеч ким эътибор бер
маган. Ҳолбуки, бу фирибгар 
кимса Ёшлар иттифоқи Янги-
йўл шаҳар Кенгаши томонидан 
берилган “Ёш режиссёрлар тў
гараги раҳбари” гувоҳномасини 
рўкач қилиб, талабгор ва ота- 
оналарнинг ишончига кирган. 
Буни айтишдан мақсад шуки, 
масъул ташкилот уни ишдан бў
шатаётганида ушбу гувоҳнома
ни қайтариб олиш масаласига 
эътиборсизлик билан қарама
ганда, эҳтимол, бу фирибгарлик 
қилмиши рўй бермасди. 

Шунингдек, ушбу фирибгар
лик қилмишидан жабр кўрган 
ёшлар ва уларнинг ота-онала
ри хатти-ҳаракатини ҳам сира 
оқлаб бўлмайди. Чунки улар 
ўткинчи ҳою-ҳавасга берилиб, 
фирибгарнинг алдовига осон
гина ишонишган. Ҳолбуки, улар 
бунга ҳушёр ёндошиб, барча
сини сўраб-суриштирганда, 
ово  раю-сарсон бўлишмасди. 

Юқорида баён этилганлар
дан ҳам кўринадики, ҳар қан
дай жиноий қилмиш, жумла
дан, фирибгарлик жинояти ҳам 
ҳушёрлик ва огоҳлик йўқолган, 
лоқайдлик ва эътиборсизлик 
пайдо бўлган муҳитда рўй бе
ради.

Хулоса ўрнида айтиш ке
ракк, ҳар бир ишда қонуний
ликка риоя этилса, ҳеч қандай 
муаммога ўрин қолмайди.

Нурхон ЭЛМИРЗАЕВА,
журналист

ёхуд фирибгарнинг 
антиєа алдови

жада Р.Раҳимов Ш.Имомовдан 
4800 АҚШ долларини олаётган 
вақтда қўлга олинади.

*      *      *
Жиноят ишлари бўйи

ча Пастдарғом тумани суди 
Р.Раҳимовга дастлабки тергов 
томонидан қўйилган айбловни 
муҳокама қилиб, унинг жиноий 
ҳаракатлари Жиноят кодекси
нинг 168-моддаси 3-қисми “б” 
банди билан тўғри малакалан
ган деб ҳисоблади. Айбига тў
лиқ иқрорлиги ва қилмишидан 
пушаймонлиги, ёши, шахси, 
оилавий шароити, жабрланув
чиларга етказилган моддий за
рар тўлиқ бартараф қилингани
ни инобатга олиб, Р.Раҳимовга 
ҳар ойлик иш ҳақидан 20 фоиз 
миқдорида давлат даромади
га ушлаб қолиш шарти билан 
3 йил муддатга ахлоқ тузатиш 
ишлари жазосини тайинлади.

Шу ўринда кимдадир “Бу 
жазо унга нисбатан енгил-ку, 
шунча қилғиликни қилган ким
сани озодликдан маҳрум этиш, 
янада оғирроқ жазо тайинлаш 
лозим эди”, деган фикр пайдо 
бўлиши мумкин. Тўғри, Р.Раҳи
мов эгрилик йўлини тутди, ўз
галарнинг ҳуқуқи ва ишончини 
суиистеъмол қилди. Бироқ ин
сонпарварлик тамойилларига 
йўғрилган амалдаги қонунла
римизда жиноят оқибатида 
етказилган моддий зарар қоп-
ланган тақдирда озодликдан 
маҳрум қилиш билан боғлиқ 
бўлмаган жазо тайинланиши 
белгиланган. Бундан кўзлан
ган мақсад — бир тарафдан, 
жабрланувчиларнинг ҳуқуқини 
қисқа вақтда тиклаш бўлса, 
иккинчи тарафдан эса, жавоб
гарга оиласи, фарзандлари, 
жамиятдан ажралмаган ҳолда 
тузалиш йўлига ўтишга имко
нини беришдир. 

*      *      *
Ҳар бир жиноят, унинг келиб 

чиқиши, иштирокчилари, сабаб 
ва омиллари, жавобгарлари-ю 
жабрланувчиларнинг хатти-ҳа
ракатлари таҳлил этилганда 
шу савол доимо кўндаланг 
бўлади: “Аслида айб кимда? 
Ушбу фирибгарлик жинояти
нинг содир этилишига нима са
баб бўлди?”

Албатта, аксарият ўқувчи
лар “айб жиноятчида!” дейи
ши та йин. Аслида ҳам шун
дай. Аммо масалага чуқурроқ 
ёндошиб, батафсил таҳлил 
қиладиган бўлсак, жабрланув
чиларнинг ҳам айби борлиги 
ойдинлашади. Зеро, суд очерк
ларини ёзишдан асосий мақ
сад ҳам шу: рўй берган жиноий 
қилмишни таҳлил этиш орқали 
унинг келиб чиқишига сабаб 
бўлган иллатларни кўрсатиш, 
жамоатчиликни ҳушёрлик ва 
огоҳликка даъват этишдир. 

Р.Раҳимов судда берган 
кўр сатмасида айбига тўлиқ 
иқрорлик билдириб, икки йил 
муқаддам “Ўзбеккино” миллий 
агентлиги томонидан суратга 
олинган иккита фильмда рол 
ижро этгани, 2018 йил август 
ойида Ёшлар иттифоқи Янги-
йўл шаҳар Кенгаши қошида
ги “Ёш режиссёрлар тўгараги 
раҳбари” лавозимига ишга 
қабул қилингани, кейинчалик 
ишдан кетгани, 2019 йил ян
варь ойида пулга муҳтож бў
либ қолгани сабабли фириб
гарлик йўлига киргани, ғаразли 
ниятини амалга ошириш учун 
ўзининг компьютерида эълон 
тайёрлаганини маълум қилди. 
Шундан сўнг Жума шаҳридаги 
“Маданият” бўлимига бориб, 
раҳбариятга ўзини режиссёр 
сифатида таништиргани, исбо
ти юзасидан тушган кинолари
нинг нусхаларини кўрсатгани 
ва уларнинг розилигидан сўнг 
эълон орқали “кастинг” ўтказ
ганини тан олди. 

АМИР ТЕМУРНИНГ ҲАРБИЙ САНЪАТИ

Тарих тилсимлари


